
SAN MATEO

Los antepasados de Jesucristo

1 Yai cuyaluta icalidaca Jesucristo yaawirindimi
lipidend. Ydi Jesucristoca yacata nataquérindmi, yai
rey David, Abraham nacai.

2 Abraham iiri lipidendté Isaac.  Isaac liri
lipidenaté Jacob. Jacob liri {ipidenaté Juda. Juda,
nia nacdi yéendndi once namanubaca, niacata
israelitandi yaawirindimi. 3 Judd yéenibe asiandi
ndipidenaté Fares, Zara nacai. Ndatua uipidenaté
Tamar. Fares liri {ipidendté Esrom. Esrom liri
lipidendté Aram. 4 Aram liri fipidendté Aminadab.
Aminadab liri {ipidenaté Naason. NaasoOn liri
lipidenaté Salmoén. S Salmon liri fipidendté Booz.
Booz yaatua uipidenaté Rahab. Booz liri lipidenaté
Obed. Obed yaatua uipidendté Rut. Obed iiri
iipidenaté Isai. ©Isai liri iipidenaté rey David. Rey
David iiri {ipidenaté Salomon. Salomon yaatua,
Uacata Urlas yaacawéetllami quéechatécawa.

7 Salomon 1iri {ipidenaté Roboam. Roboam iiri
iipidenaté Abias. Abias liri {ipidenaté Asa. 8 Asa
liri lipidenaté Josafat. Josafat liri fipidenaté Joram.
Joram iiri fipidendté Uzias. 9 Uzias liri {ipidendté
Jotam. Jotam liri {ipidenaté Acaz. Acaz liri {ipidenaté
Ezequias. 10 Ezequias iiri {ipidendté Manasés. Man-
asés liri lipidenaté Amon. Amon liri lipidendté Josias.
11 Abéeri néend Josias yéenibeca asiandi fipidenaté
Jeconias, yaté camui Babilonia yaasu cali néeséeyéi

ndaibaacaalité israelitandi natécaténa nia presoiri
iyu Babilonia nére.

12 Néeseté idecunitaacd israelitandi iyaca presoiri
iyu Babilonia yaasu cali iinata, Jeconias idéniacaté
liriwa lipidenéeri Salatiel. Salatiel 1iri lipidenaté
Zorobabel. 13 Zorobabel liri fipidenaté Abiud.
Abiud 1iri {ipidenaté Eliaquim. Eliaquim liri
lipidenaté Azor. 14 Azor liri {ipidendté Sadoc. Sadoc
liri {ipidenaté Aquim. Aquim liri {ipidenaté Eliud.
15 Eliud iiri fipidenaté Eleazar. Eleazar liri {ipidenaté
Matan. Matdn liri {ipidendté Jacob. 16 Jacob liri
lipidenaté José. Yai José yeeddcaté iriwa Maria,
Udi Jesus ydatiaca. Wdimaca Jesus iwali Mesiascani,
limdandca wacuerinasairi Dios ibanuericaté walli,
wia israelitaca, icllacaténd wia.

17In& waputaaca catorce namanubaca Abraham
itaquéndindmi  ly€eyéicaté  Abraham  yaasu
eeri idéndami, 1idénieéyéicaté nacdi yeéenibewa
ata rey David imusuUacatalétaté 1iica eeri.
Néese rey David idéndami, nayacaté catorce
namanubaca David itaquéndindmi lyéeyéicaté
David yaasu eeri idéndami, idénieyé€icaté nacai
yéenibewa ata Babilonia yaasu cali néeséeyéi
natécatalétaté israelitandi presoiri iyu Babilonia
néré. Néeseté idécandamité israelitanai nayaca
presoiri iyu Babilonia yaasu cali {inata, néese
Meslas  yaawirindimi ~ catorce = namanubaca
nayacaté, nadéniacaté nacai néenibewa ata Mesias
imusUacatalétaté 1iica eeri, yai wacuerindsairi
lipidenéerica Jesucristo.

Nacimiento de Jesucristo

18 Siucade nucalidaca Jesucristo iindwand
iwali yai imusuandcaté iicad e€eri: Ydatua Maria
idécunitaacd ucuaca ucdsaandpindtéwa José
yaapicha, camiichlaca iima ydapicha.  Quéwa,
udéericuca sumai, Espiritu Santo Iiwitaise iyu.
19 Néese José, caydbéerica {liwitdise, camitaté
iwawa ibdiniadaca Ua d&ibandi yaacuésemi. Ina
lindidacawa imdaacdandpind lichawa Ua ibaacanéeri
iyd camicdind liri yai udéericuirica. Camitaté Jose
iwawa ichdawaaca uindwand iwali Uyacale minanai
irf ipichanaté nanuaca Ga. 20 Y4 José iindidacatéwa
imaacdandpina lichawa Ua, quéwa abéeri angel Dios
néeséeri yaanaaca José yaatalé. Y4 angel imaacaca
yaawawa J0OS€ iicacani ydamacani iricuise. Ya angel
limaca José iri: “José, rey David itaquérindmi,
pica cdalu peedaca Maria placawéetUapindca Uara,
udéericucdaind sumai Espiritu Santo liwitdise iyu.
21 Sumaiquéera yai imusuéripindcawa Maria ficha.
Pimani {ipidend Jesus. Iipidendpina cai yacaina
iwénUadapind yaasu Wwendaiwicandi liwitdisewa
nabdyawand lichawa, ipichand Dios yuuwichaidaca
nia nabayawand iwaliisewa”, limaca yai angelca.

22 Caité dangel icalidaca José irini macdita
ichabdandapinatéwa caide iydwaté  profeta
icaliddanaté Dios itdacdi wenaiwicandi iri,
23 Baaluitécdind Dios yaasu profeta limacaté nali
Dios inumalicuise:

“Abéechua manacau camlichuacawaca iima asiali
yaapicha, udeerlcupmacawa Imusuapmacawa
uicha abéeri sumai, namaniiripind iipidena
Emanuel”,

limacaté yai profetaca. (Yai iipidend Emanuel

limdandca: “Dioscata wdaapicha”).

24 Néeseté José icawaacawa, yd imanicaté caide
iyawa Dios yaasu angel ichuulianani. Yaté eerica
yeeddcaté Uai Marlaca yaacawé€etUapindcawa.
25 Camiiritaacd quéwa José iimda Uapicha ata uiri
imustacatalétaté iicd eeri yai idabdanéerica ulrica.
Ya José imanicaté {ipidend Jesus.

2

Lavisita de los sabios de Oriente

1Jesus imusuacaté iicd eeri Belén iyacalend iricu,
Judea yaasu cdli iinata, rey Herodes icuacaalité
yai calica. Néenialité abénaméeyéi aslanai
caallacdiyéi naanaaca Jerusalén lyacalend iriculé.
Déecuiséeyéi naanaaca, Oriente yaasu cali néeséeyéi,
yéewdaidéeyéicawa nacai duluputa iwali. 2 Nasutdca
néemiawa Jerusalén lyacalena minandi:

—¢Aléndsica judio icuérindpind siuquéerica
tdacdwa imusUaca iica e€eri? =~ Wdallacawa idéca
asdicani waicacainaté aiba duluputaca ilimdandca
idéca imusuUaca 1icd eéeri, yai picueérindpinacuéca,
piacué judioca. Ina wadéca waandaca waacaténd
icdaluinind —ndaimaca.

3Ya rey Herodes yéemiaca cdaliacaiyéi iindwana,
ind maini cdaluca findidacawa, camicdind iwawa aiba
yeeddca licha yai calica. Jerusalén iyacalend minanai
nacai caaluca nia candnama, camicdind nawawa
Herodes yaasu Uwindi namanica Uwi Ddipunita
iwalfise yai nacuerindpindca walisaica. 4 Néese
rey Herodes iwacdidaca sacerdote Iiwacanandi,
nia nacai yéewdidéeyéica wenaiwica templo iricu.
Herodes imaidaca nia isutdcaténd yéemiawa nia
aléndpindcaalité Mesias imusua iica €eri, yai judio

icuérindpind Dios ibanuérica nali. > Ya ndimaca

Herodes iri:

—Belén lyacalend néenipindca imusua iica éeri,
Judea yaasu cdli linata, yacainaté Dios yaasu pro-
feta itanaaca cairi taacaisi Dios inumalicuise baaluité.
Dios iimacaté:

6 ‘Pia, Belén iyacalendca, Judea yaasu cdli {inatéeri
lyaca, caindwandca pia daiba yacalé {icha
candnama lyéeyéica Judea yaasu cali linata,
yacdind Nacuerind imusuapindcawa Belén
lyacalend iricu icuéripind nuasu wenaiwica,
niai Israel itaquéndindmica’,

caité itanaaca taacdisi yai profetaca Dios

inumalicuise —ndimaca.

7Néese Herodes imadidaca cdaliacdiyéi ibaacanéeri
iya daibanai {icha. Imadida isutaca yéemlawa nia
yaaliacaténdwa cayaba caindcaalité eeri idabacaté
naicdca udi dulupUtaca uchanaacawa. 8 Néese
Herodes idécandami yéemiacani, ya limaca nali:

—Placuéwa picutdca cayabani, ydara slUmaica;
néese pidécandamicué planaacani, ya picalidacué
nuli iindwand, Yy€ewandpind nUacawa nNéré
nubaluacawa nuulul ipuata iyuwa irl nuacaténa
nacai icadaluinind —meeddata cai iimaca nali,
ichiwaidacaita nia meeda Herodesca. Ya ibantaca
nia Belén lyacalend nérépina.

9 Idécandami néemiaca Herodes itaacdi, ya
naacawa licha nidi cdaliacaiyéica. Y4 néese,
duluputa yaacawa napichalépinata, uai duluputa
naiquéechuacaté nayacaalité naasu cali néesewa. Ya
uchanaacawa yacalé iwicdu yai sumai lyacatdica.
10 Néese naicdcdind duluputa, ya casiimdica nia
manuisiwata. 11 Y4 nawaluacatéwa capii iriculé.

Naicdca sumai néré yaatua Maria yaapichawa. Ya
nabaltiacawa iri naulul ipuata iydwa naacaténd
sumai icdaluinind. = Neéese ndacllaca nNaasuwa
naacatena 1ri oro, InClenso nacai, mirra nacai, niai
caweniiyéi pumenica isani. 12 Néese Dios yaalaaca
nia ndamacani iricuisewa ipichand neéepuacawa
Herodes yaatanabaa. Inaté neepuacawa aiba ayapu
iricubaata Herodes ficha naasu cali nérépinawa.

La huida a Egipto

13 Néese idécandamité naacawa nidi caaliacaiyéica,
ya Dios ibanuaca dangel yaandpinatéwa José
yaatalé. Yai dngel imaacaca yaawawa José iicdcani
ydamacani iricuise. Ya dngel limaca irf: “Pimichaawa,
pichunia plasuwa plandwa, pitéca yai Sumadica
yaatUa ydapichawa, placaatétawa Egipto yaasu cali
nérépind. Plya néréwa ata numaidacataléta piawa,
Herodescaina icutapind inuawa yai SUmaica”, iimaca
yai angelca.

14 Néese, José imichaacawa tdiydpi, itécani yai
SUmaica, ydatUa yaapichawa. YA yaacaatécatawa
ndapicha Egipto yaasu cdli nérépind. 15 Nayacaté
néré ata Herodes yéetdcatalétatéwa. Inaté macaita
ichabacawa caide iyuwaté Dios yaasu profeta
icaliddanaté taacaisi Dios inumalicuise: “Numaidaca
Nuiriwa yaacaténdwa Egipto yaasu cali {icha”,
limacaté yai Diosca.

Herodes manda matar a los nifios

16 Néeseté Herodes ydaliacawa naindwand iwali
nidi cdaliacdiyéica camitaté neebdida itaacdi, ya
calllaca bdawanamani yai Herodesca. Ina Herodes
ibantaca yaasu Uwindiwa nanuacaténd macai
Sumandi aslandi Belén lyacalena iricuiyéica, diba

yacalé nacai lyéeyéica mawiénibaa Belén iri.

Nanuacaté macai sumandi asiandi idenieyéica

ata puchaiba camui, niacdinaté caaliacdiyéica

nacalidacaté Herodes irini nadabacaté naicaca
duluputa puchdiba camui ipichawdiseté naanaaca

Jerusalén iyacalend néré. 17 Caité ichabacawa caide

iyawaté profeta Jeremias itanaandaté taacdisi Dios

inumalicuise. Jeremias limacaté:

18 “Naichdanipind cachaini manuisiwata nidi
Rama lyacalend  minandica, Raquel
itaquéndinamica.  Naichdanipindca, maini
achumaca nawawa néenibe lininawa.
Candcata ydaliméeripind isiimdidaca niawa,
néenibemi yéetdcdindwa ndicha”,

limacaté yai profetaca Jeremias.

19 Néese idécandamité Herodes yéetdcawa, Dios
ibanuaca angel yaacaténdwa José yaatalé Egipto
yaasu cali néré. Ya angel imaacaca yadawawa José
iicdcani ydamacani iricuise. Y& dngel fimaca José iri:
20 “Pimichaawa, pité yai sumaica ydatla ydapichawa,
peepuawa Israel itaquéndindmi yaasu cali nérépind.
Nadéca néetdcawa niara iwaweéey€icaté inuacani”,
limaca yai ngelca.

21 Y4 néeseca José imichaacatéwa, itécani yai
SUmadica ydatua ydapichawa Israel yaasu cali
nérépind. 22 Quéwa, José yéemiaca Arquelao
iindwand iwali icuaca judionai yaasu cdli ydanirimi
Herodes ydamiricubaamiwa, 1nd cdaaluca José
yaacawa néré. YA naacawa Galilea yaasu cali néré
angel icalidacdina José irini ydamacani iricuise
naandpindwa Galilea yaasu cali néré. 23 Naanaacaté
Galilea yaasu cdli néré, ya naacawa nayacaténa
Nazaretiyacalend iricu. Nayacaté néré caide iyawaté

profetandi iimdandté Jesus iwali. Profeta {imacaté
ndimdandpindté Jesuds iwali Nazaret 1lyacalend
néeséericani.

3

Juan el Bautista en el desierto

1 Néeseté madécand camui idéndami, néenialité
Juan el Bautista idabaca icalidaca Dios itaacai alé
manacuali yuucubaa caindwairi lyéerica Judea yaasu
cali {inata. 2 Manubéeyéi wenaiwica naacatéwa
Juan yaatalé, néemiacaténd itaacai. Ya ilimaca
nali: “jPiweénuadacué pliwitdisewa Dios iripina,
mesUnamaicdinata Dios iclapind macadita!” {imaca
yai Juanca.

3 Yai Juan el Bautista, ydcata yai asialica pro-
feta Isalas itaneericaté taacdisi iindwand iwali Dios
inumalicuise. Isaias itanaacaté yai taacdisica:
“Abéeri aslali icalidapind naliwani cachainiiri

iyd  manacuali yuucubaa caindwairi.
Caipind Iimaca nali: ‘Caide iyuwa
wenaiwicandi ichunlacaali ayapu Naiwacali
iripindwa, caitacué nacai iwawacutdcué
pichuniaca piliwitdisewa Wacuérind Dios
iripind, pitaidacaténdcué caydbéeri iyuni.
Pichuniacué  pliwitdisewa  yéewacaténd
idabaca yéewdidacuéca pilyaca machacantiiri
iyu caide iydwa iwawdand’, caipind limaca”,
caité itanaaca taacaisi yai profeta Isaiasca.

4 Yai Juan idéniacaté ibalewa wdluma cducuiri
camello ichuna iwalumalena. Idacuacaté
nacdi iwaliabaawa pirdi limamimi. Iyda nacai
iydacaléwa wirlichu nacdiy€i, maba ituni nacai
Juan yaaneerica manacuali yuucubda caindwairi.

> Néese manubéeyéi Jerusalén lyacalend minandi,
madécand nacai Judea yaasu cali néeséeyéi, Jordan
inandba yaasu cali néeséeyéi nacdi naacatéwa Juan
el Bautista yaatalé néemiacaténd itaacdi. 6 Néese
nacalidaca ndichawa yai badawéerica namandiirica, ya
Juan ibautizaca nia Jordan inandba ydaculé.

7 Quéwa Juan iicdca manubéeyéi fariseo,
saduceo nacai manuba naandaca yaatalé
ibautizdcaténd nia, ya Juan ydaliacawa camitaté
nawénuada ndiwitdisewa bdaweéeri licha baisiiri
iyd, Ind Juan vyaalaaca nia cachainiiri iyu.
[ima nali: “jPlacué, caiyéide iydwa aapi iculdle!
Manuiri yuuwichdacaisi yaanaapina mesunamadita,
yuuwichaidacaténd wenaiwicandi. Piyuundidacuéca
pialimdand pichuuliacawa licha, yai yuuwichaacaisica,
pibautizdcaalicaitawa, éwitacué Camicdanita
piwénuada pliwitdisewa baisliri iyu pibayawana
lichacuéwa. jCamitacué nucalida piri cairi chiwai!
8 Iwawacutdcué piyaca machacaniiri iya caide
iyawa Dios iwawdand, yéewandpind macai
wenaiwica naicaca amaléeri iyu piwenuadacuéca
piiwitdisewa bdisiiri iya Dios iripind. 9 Picacué
piima piriwa:  ‘Candcatdita Dios yuuwichaida
Wiawa, jAbraham  itaquéndindmicdind  wial’
picdcué cai piima. Péemiacué caydbani, éwita
Dios imdalaida macditacué pia pibdyawana
iwallisewatd, cdicdanita Dios ydalimd iwenuadaca
niai ibaca Abraham itaquénainamipina iyutd Dios
yaasu Wwenaiwicapind nia pilamiricubaamicuéwa.
100 Maini mawiénica ydi yuuwichaacdisi Dios
imaaquéeripindca yaanaaca bdawéeyéi iwali, caide
iydwa mawiénicaali wenaiwica iwichuaca aicu
iwali chipaali iyud, caita nacai mawiénica yai Dios

yaasu yuuwichdacdisica. Péemiacué comparacion:
Caide iyuwa waucacaall macdi aicu canéeyéi iri
lyacand cayaba weemacaténd nia quichai iricu, caita
nacai Dios yuuwichaidapind wenaiwica quichai
iricu cawindcaali wenaiwica camiiyéica imani
cayabéeri caide iyiwa Dios iwawdand. 11 Bdisita
nubautizacué pia Uni yaaculé, piasdidacaténacué
pidéca piwénuadaca pliwitdisewa Dios iriping,
quéwa mesunamadita diba yaandaca nlamiricubaawa.
Yatacué ibanuapind Espiritu Santo abénaméeyéicué
péend iri ibautizdcaténd naiwitdise Espiritu Santo
ichaini iyl cawindcaall wenaiwica yeebdidéeyéica
itaacai, yai yaaneeripinaca. Aibandicué péend quéwa
camiiyéica yeebdida itaacdi, ibautizapinaca niawa
quichai iyuwa, nauwichdacaténdwa cairipinata.
Maini cachainiiri liwitdise nuicha. Nuiwacalicani,
yai yaaneeripindca; nuicdca nlawawa iydwa yaasu
wenaiwica camiiri cachaini ndicha candnama,
mdinicdind caydbéerica nuichani. 12 Péemiacué
comparacion: Caide iyuwa wenaiwica natécaall
naasu palawa nacdapi iricuwa masacaacaténd
namanica naasu trigo ituinawa, ndaldidacaténd
nacdi trigo iwiralémi, caita nacai yai yaaneeripinaca
nuamiricubaa yaanaaca iwalisaidacaténd yaasu
wenaiwica Iiwitdisewa, iseriacaténd mnacai nia
ndicha aibandi camiiyéica yaasu.  Caide iyuwa
wenaiwica yeeddcaali ibanacale trigo ituindwa
manuiri capii iriculé ituindsi yaaluca, caita nacai
yai yaaneeripindca iwacdidapind yaataléwa yaasu
wenaiwicandiwa. Caide iyuwa wenaiwica yeemacaali
ituindsi iwiralemi manuiri quichdi iricu, caita
nacai yai yaanéeripindca yuuwichaidapind macaita
camiiyéica yaasu wenaiwica quichdi iricu, camiirica

ichacawa cairipinéerita iyaca”, iimaca yai Juanca.

Jestus es bautizado

13 Néeseté Jesus yaacatéwa Galilea yaasu cdli ficha
yaanaacaténd Juan yaatalé Jordan inandba néré,
yéewacaténd Juan ibautizacani, ydi Jesusca. 14 Néese
quéechatécawa camita Juan iwawa ibautizaca Jesus,
baicaina iicaca ydawawa Jesus iweéré. Ya Juan iimaca
Jesus irt:

—Nuwawacutdca pibanuaca nuli Espiritu Santo
ibautizicaténa nuiwitdise. Camita cayaba nubau-
tiza pia Uni ydaculé meedd, mdinicaina cachainica
nuicha pia —iimaca yai Juanca, ydaliacdinatéwa
candca Jesus ibdyawanad. 15 Quéwa Jesus {imaca irf:

—Siucade iwawacutdca  pibautizdca nua,
cayabacdind wamanica macaita caide iyuwa
Dios ichuuliand, yéewandpind macdita naaliacawa
nuebdaidaca Dios itdacdi —limaca yai Jesusca.

Inaté Juan ibautizacani. 16 Néeseté idécandami
Jesus ibautizdcawa, ya imichaacawa Uni ydacuise.
Yata capiraléeri cali yaacuacawa, ya Jesus iicaca
Espiritu Santo iricuacawa iwali Dios yaatandise caide
iyiwa unucu iriciandwa. 17 Néese néemiaca Dios
itdacdi cheénuniise, Dios limaca: “Yacata Nuiri
nuwaweéeri caininéerica nuicaca. Cayabaca nuwawa
nuicdcani”, iimaca yai Diosca.

4

Jestis es puesto a prueba

1 Néeseté Espiritu Santo itéca Jesus manacuali
yuuculé cainawairi  yéewacaténd Satanas
yaalimdidaca JesUs imaniindpind ibayawandwa,
quéwa Jesus camita yeeba Satandsiri. 2]Jesus iyacaté



SAN MATEO 4:3 xii SAN MATEO 4:7

néré cuarenta €eri, catd nacai. Candcata Jesus iyéeri

iydacaléwa. Ya maapicani. 3 Néese Satands yaacawa

Jesus yaatalé yaalimaidacaténd Jesus imaniindpina

ibdyawandwa. Ya limaca Jesus iri:

—Dios Iiricdind pia, ya pichuulia nidi ibaca
nawenuandpinawa pan iyu piydacaténdni —iimaca
yai Satandsca. 4 Quéwa Jesus limaca irf:

—Camlirita. Dios itdacadi profeta itaneericaté
limaca wali: ‘Picacué wdindidawa yaacasi lwali
Dios {icha. Néese iwawacutdcué weebaidaca
macdita iyuwa Dios limdand yéewandpind wayaca
machacaniiri iy’ iimaca yai Dios itdacdica —limaca
yai Jesusca, camicainaté iwawa imanica wawasi
meeda iripindwa Dios liwitaise iyu.

5 Néese Satands itéca Jesus Jerusalén iyacalend
néré, yai yacalé cdininéerica Dios licaca. Ya Satands
imichaidaca Jesus templo ipuata {inatalé chenuntiiri
ndicha candnama. 6 Néese Satands ydalimaidaca
Jesus imaniindpina ibayawanawa. Satands limaca
Jesus irt:

—Dios Iiricdind pia, pipisiawa templo ficha cali
linatalépind, yacdind Dios yaasu profeta itanaacaté
Dios itaacdi piindwand iwali. Profeta fimacaté:

‘Dios ichuuliapindca yaasu dngelndiwa nacuandpina
pia. Namichaidapind nacdi piawa nacdaapi
iyawa ipichana pinua piawawa iba iwéré’,

caité profeta itanaaca Dios itaacai piinawand iwali —

limaca yai Satandsca.

7Néese Jesus limaca Satands iri:

—iCamliri! Dios itaacdi profeta itanéericaté iimaca
nacai wall: ‘Pica pilalimdida piicdwa Picuérina
Dioswa asdisi icuacaali pia’, caité profeta itanaaca
Dios itaacdi —limaca yai Jesusca.

8 Néese aniwa Satands itéca Jesus chenuniiri duli
linatalé. Y& Satands yaasdidaca Jesus iicd macai
cali eeri iricuiyéi, nachaini ydapicha nacai, naasu
cawenliiri nacdi. 9 Néese Satands limaca Jesus iri:

—Nuapindca piriwa macaitani pibaluacaaliwa nuli
piulul ipuata iyuwa placaténd nucaaluinind —iimaca
yai Satandsca. 19Jesus {imaca irt:

—iCamiiri!  Plawa nuicha, Satanas. Camita
nua picaaluinind, yacdind Dios itaacai profeta
itanéericaté {imaca wali: ‘Twawacutd piaca Picueérina
Dios icaaluinindwa. Iwawacutd nacai placa abéerita
Dios iyéinind’, caité itanaaca yai profetaca —
limaca yai Jesusca. 11 Inaté Satands yaacawa Jesus
licha, ya abénaméeyéi angelndi yaandaca nére
nayududaacaténa Jesus.

Jesus comienza su trabajo en Galilea

12 Jesus yéemiacaté dibandi nducacaté Juan
el Bautista presoiyéi ibanaliculé, ind Jesus
yeeplUacawa Galilea yaasu cdli nérépina. 13 Quéwa
camita iyamdawa Nazaret lyacalend iricu, néese
yaacatéwa  lyacaténd Capernaum lyacalend
iricu, 1lyéerica Galilea icalisanina idulepiré,

Zabulon itaquéndindmi yaasu cdli linata, Neftali

itaquéndindmi yaasu cali nacdi. 14 Jesus imanicaté

cai yéewacaténd macaita ichabacawa caide iyuwa
profeta Isalas itanaandté taacdisi Jesus iindwana
iwali. Isaias limacaté Dios inumalicuise:

15 “Piacué israelita iyéeyéica Zabulon itaquéndinami
yaasu cdali linata, Neftali itaquéndindmi
yaapicha, yai cdli lyéerica abéemaalé Jordan
inandba licha, Galilea icalisanina idulepiré,

alé camiiyéi israelita lyacataléca, Galilea
yaasu cali.

16 Piacué catéeyéica Iiwitdise, camiiyéica ydalia
Dios 1wali, d&iba ydaandapindcué piatalé
amaldacaténacué imanica piliwitaise.
Yéewadidapindcué pia, plyacaténdcué Dios
icamaland iricu, piacué canéeyéica icduca
camliri imdalaawa, ly€ey€ica silcade iyuwa
yéetdnimi”,

limacaté ydi Isaiasca. 17 Néeseté Jesus idabaca

yéewdidaca nia. Ilimaca nali: “Piwénuadacué

pliwitdisewa Dios iripind, mesunamadicdindta Dios
iclapind macdita”, limaca yai Jesusca.

Jestus llama a cuatro pescadores

18 Néeseté Jesus yeepunicawa Galilea icalisanind
icainalend linatabaa. Ya iicdca puchdiba aslandi.
Ibéeri lipidend SimoOn, dibaali fipidend Pedro nacai.
Iméeréeri lipidend Andrés. Cubdi inuérindndica
nia needdcaténad naliwa naasu platawa. Naucaca
Nnaacawa Naasu tarayawa neepunicawa calisdacubaa.
19Jests iimaca nali:

—Aquialécué siisaara, placuéwa nuapicha
iyawa nuéwaidacalénai. Pidécuéca piibaidaca
piibaacaténacué cubdi, quéwa siucaisede nuacuéca
piri walisai plibaidacalépina piwacdiddandpinacué
nuli wenaiwica yéewacaténd nuéwdidacaléca nia
—1iimaca ydi Jesusca. 20 Yata namaacaca ndichawa
naasu tarayawa. Ya naacawa Jesus yaapicha.

21 Néese naacawa aniwa calisa idulepiré, ya Jesus
iicdca dibandi aslandi puchdiba: Ibeeri iipidend San-
tiago, imeéere€eri lipidena Juan. Zebedeo yéenibeca
nia. Nachuniaca nayaca naasu chinchorrowa barca

iricu ndaniri yaapichawa. Ya Jesus imaidaca nia,
naandpindwa ydapicha, iydwa yéewdidacaléndi. 22 Ya
caquialéta namaacaca barca, ndaniri nacdiwa, ya
Nnaacawa Jesus yaapicha.

Jestis ensefia a mucha gente

23 JesUs ipdchiaca yeepunicawa macdi Galilea
yaasu cali linatabaa. Macdi yacalé iricu nacai
yéewdida yeepunicawa judiondi yéewdidacaalu
iricu. Ya icalidaca nali yai taacdisi cayabéerica
ndaliacaténdwa caindcaali iyu Dios iclaca yaasu
wenaiwicawa, YUucaca nNdicha nacai macai uldicai
fiwitdand. 24 Macai Siria yaasu cdli néeséeyéi
néemilaca Jesus iindwand, ya natéca néendndiwa
Jesus yaatalé, macai yuuwicheeyéicawa uldicai
iyu, caiwliri iy nacai. Natéca nacai wenaiwica
demonio idacueéyéica iwitdise, naté nacai aibandi
idénieyéica tewacdimi nacai, maapinéey€i nacai. Ya
Jesus ichuniaca nia macaita.

25 Manubéey€i wenaiwica naacawa Jesus
yaapicha: Galilea yaasu cali néeséeyéi, aibandi
nacai yaanéeyéica diez namanubaca yacalé néese
Decapolis yaasu cali linatéey€ica lyaca, dibandi nacai
Jerusalén lyacalend minandi, Judea yaasu cali
néeséey€i nacai, dibandi nacai lyéeyéica abéemaalé
Jordan inanaba licha.

S

Elsermon del monte

1 Néeseté Jesus iicdca manubéeyéi wenaiwica
iwacdiddyaquéeyéiwa yaatalé néemiacaténd itaacai,
ya yaacawa duli linatalé, ya ydawinacawa néré.

Yéewdidacaléndi naacawa yaatalé. 2 Y4 idabaca
yéewdidaca nia. [imaca nali:

Laverdadera dicha del hombre

3 “Cawindcaali wenaiwica camiiyéica cachaini
licAca yaawawa, yaaliéyéi nacaiwa nawawacutdand
Dios iyuudaaca nia, casiimaica nia Dios icuacaina
nia.

4 “Cawindcaali wenaiwica achumeéeyéica iwawa
ibayawand iwaliwa siUcade, €eri minandi ibayawana
iwali nacdi, caslimdipindca nia ydacdind Dios
isiimdidapina nia.

5 “Cawindcaali wenaiwica camiiyéica cdimacai
licdca yaawawa, itaaniiyéi nacdi casaliniiri taacdisi
iyu éeréeri iyl nacai, casiimdipindca nia, yacaina
Dios imaacapind nacuaca ydapicha e€eri iricuiri
macaita.

6 “Cawindcaali wenaiwica madiniiyéica iwawa
imanica abéerita cayabéeri caide iyuawa Dios
iwawdand, caslimdica nia, yacdind Dios imanipina
nali macdita yai cayabéerica nawaweéerica imanica
nali.

7 “Cawindcaall wenaiwica iiquéeyéica dibandi
ipualé, casiimaica nia, yacaina Dios iicdpina
napualé nacai.

8 “Cawindcaali wenaiwica masaqueeyé€ica
liwitdise, casiimdica nia, niacdina iicapina Dios
natui iyuwa.

9 “Cawindcaali wenaiwica iwéntiadéeyéica dibanai
liwitdise naliwdaca nayacaténa matuibandiri iyu
ndapichawdaca, casiimdica nia, Dios yéenibecdind
nia.

10“Cawindacaali wenaiwica yuuwicheeyéicawa Dios
iripind neebaidacdind itaacdi, caslimadica nia yacdina
Dios imaacapind nacuaca ydapicha macaita.

11 “Pjacué nuéwaidacaléndica, aibanai
icuisacaalicué pia peebdidacdindcué nutaacai,
ya namanicaalicué piri bdawéeri nuwallise, ya
nachdawaacaalicué piindwanad iwali macai liwitdana
nachiwa baaweéeri iyuwa, peebdidacainacué
nutaacai, néese  caslimdipindcuéca  plawa.
12 Casilimdicué piwawa, piyanidacué nacdiwa
manuisiwata,  yacdind Dios imaacapinacué
piri caweniiri manuisiwata planaapindcaalicué
chénuniré. Casiimdicué piwawa, ndawirindimicdina
namanicaté bdawéeri Dios yaasu wenaiwica
profetanai  iri, nidi  pipichaléeyéimicuéca
libaidéeyéicaté Dios iripind caide iydwacué piydand”,
limaca yai Jesusca.

Saly luz del mundo

13 Jesus limaca yéewdidacaléndi iriwa: “Péemiacué
comparacion: Caicuéca piade iydwa iwiduma chai
eri iricu. Yai iwiduma pulwaca imanica yaacasi,
yéewandpind cas€eca wenaiwica nayadacani. Néese
Camicaall quirinama puiwa iwidumaca, ya camita idé
puiwaca aniwani, yai iwidumaca. Ya candpinéerica
meeddani. Waucacani baachawalé, néese wenaiwica
naipindanica linatabaami. Caitacué nacai iwawacutd
pilyaca machacaniiri iyu, pimanicué cayabéeri nacai,
yéewandpind wenaiwica nawawa neebdidaca yai
baisliri taacaisica.

14 “Péemiacué diba comparacion: Caicuéca piade
iyawa camalasi chdi éeriiricu. Caide iywa camalasi
icanacaali catéeri iriculé, caita nacdicué iwawacuta

picalidaca yai bdisiiri taacdisica €eri minandi iri
amaldacaténa ndiwitdise, nidi catéeyéica liwitdise,
camiiyéica ydalia Dios iwali. Iwawacutdcué piyaca
caide iydwa manuiri yacalé lyéerica duli ipuatalicu.
Caide iyuwa macaita ndalimdcaali naicaca manuiri
yacalé, caita nacai iwawacutdcué pimaacaca dibanai
ilicdca plyaca machacaniiri iya caide iyawa Dios
itdacdi {imdand. 15 Péemiacué diba comparacion:
Watucuniacaali ldmpara, camita wabaani yaalusi
iriculé.  Néese wamaacaca icanaca cheénunibaa,
ya icanaca nawali macdita lyéeyéica capli iricu.
16 Caita nacai iwawacutdcué pimaacaca picamala
icanaca aibandi liwitalicu: piyacué machacaniiri
iyl macdi wenaiwica iicapind, nadaliacaténawa iwali
yai cayabéerica pimaniiricuéca, yéewandpind nacai
naaca icaaluininad, Planiri Diosca chenuniiséerica”,
limaca yai Jesusca.

Jests enseria sobre la ley

17 Jesus {imaca: “Picacué piindidawa nuanaaca
numadalaidacaténd  tadacdisi profeta  Moisés
itaneericaté Dios inumalicuise, nia nacdi profetanai
icalidéeyéicaté  tadacdisi Dios  inumalicuise.
Picacué cai piindidacawa nuwali. Camita nuanaa
numaalaidacaténd yai taacdisica. Néese nudéca
nuanaaca Numanicaténd caide iydwa limdandca yai
tdacdisica icalidéerica nuindwand iwali. 18 Péemiacué
cayabani: Maini cachainiiricani yai Dios itaacdi
baaluisdimica profeta Moisés, dibandi profeta
nacai nataneericaté Dios inumalicuise. Macaita
ichabapindcawa caide iyawaté Dios itaacdi {imdana.
Aiba eeriwa Dios imadalaidapind capiraléeri cali,
ya nacai €eriquéi. Quéwa candcatdita yuucawa
yai itaacai Dbaaluisaimica, ibataa abéeri letra

achuméeriina pind, candcatdita imadaalaawa.
Macdita ichabapinawa caiwade iyuwaté Dios itaacai
limdand. 19 Mdinicdina cachainfirica macdi taacdisi
nataneerlcate Dios inumalicuise, ind lwawacuta
wenaiwica neebdidaca macaitani, Candcata
canéeri iwéni taacdisi. Aibacaali camiiri yeebaida
abéeri taacdisi nataneericaté, camicaalli nacai
yéewdida aibandi neebdiddandpind yai taacdisica,
ya candca yéewanawa iwaluacawa Dios lyacale
iriculé icuacatalé macdita cheénuniré. Quéwa
cawindcaali yeebdidéerica yai taacdisi Moisés,
profetandi nacai nataneericaté Dios inumalicuise,
ya yeéewaidacaali wenaiwica neebaiddandpindni,
yasi madiniiripind cdimiétacanéeri yai wenaiwicaca
Dios lyacale iricu icuacataléca macaita chénuniré.
20 Niara yéewdidéeyéica wenaiwica templo
iricu, nia nacai fariseoca nacalidaca nainawana
iwaliwa namaniindsa macdita machacaniiri iyu
caide iyawa Dios ichuuliand namanica. Baisita
namanica madécana. Quéwa nuumacué pirt:
Iwawacutacué pimanica caide iyuwa Dios iwawdana
mdini cachainiwandi naicha niai yéewdidéeyéica
wenaiwica templo iricu, ndicha nacai fariseonadica.
Camicaalicué pimani madini cachainiwandi ndicha,
ya camitacué yéewa Dios yeéenibeca pia, Dios
iclacaténdcué pia”, iimaca yai Jesusca.

Jests enseria sobre el enojo

21 Jesus iimaca: “Pidécuéca péemiaca néewdidaca
pia caide iyawaté profeta Moisés limdanaté Dios
inumalicuise. Iimacaté plawirindimi irf: ‘Picad pinua
wenaiwica. Pinuacaall wenaiwica, yad iwawacuta
péetdcawa pibdyawand iwallisewa’, limacaté yai
Moisésca. 22 Silicade nllumacué piri aniwa dibacaali

calua iicaca aiba wenaiwica, yasi yéetdpindcawa
ibayawand iwaliisewa. Aibacaali itaani baawéeri
iya aiba wenaiwica iri, yasi Dios yuuwichaida
bdawanamani, caide iyuwa Junta Suprema
israelita fiwacananai nauwichaiddana cabayawanéeri
wenajwica. Aibacaall icuisa lichawa diba wenaiwica
bdawéeri iyu, yasi Dios yuuw1cha1dacan1 infierno
iricu, yai quichai camiirica ichacawa cairipinéerita
lyaca.

23-24 “Piwawacaali pité ofrenda altar néré
pilacaténd Dios icaaluinina, ya caydabéeriquéi
pimaniindca cai. Quéwa ipichawdise pilaca Dios
icaaluinind, piindidawa cayaba asdisi cawawandta
pimanicaalité bdawéeri daiba wenaiwica iri
Pimanicaalité bdawéeri diba iri, ya placaatétawa
yaatalé ipichawdise placa Dios icaaluinind. Ya pisuta
wenaiwica licha wawasi imaacdandpind iwawawa
licha yai bdawéerica pimaniiricaté iri. Néese pialima
placa Dios icaaluinind matuibandiri iyu. Camicaali
cai pimani, ya cand iweni Dios iicaca ydi piandca
icaaluinina.

25 “Pisutd plawawa Dios {icha caquialéta
imaacdandpind iwawawa pibayawana licha, ipichana
yuuwichdidaca pia. Camicaall cai pimani, yasi
Dios lyaca piri caide iyuwa piuwide.  Péemia
comparacion: Piuwide itécaali pia ichdawaacaténa
piindwand iwali nacuerindnai iri, ya iwawacuta
pitaanica ydaapicha €eréta ayapulicubaa.  Pisuta
licha wawasi caquialéta imaacdanapind iwawawa
pibdyawana licha ipichand itéca pia juez yaatalé;
Camicaall pisutd ficha cai, yasi juez imaacaca
Uwindi ndibaaca pia, ya Uwindi nNducapind piawa
presoiyéi ibanaliculé, nacapéeddidacaténd piawa.

26 Pemia cayabani: Candcatdita namusuawa
nauwichaacai lichawa presoiyéi ibana iricuise ata
napdyaidacataléta ndichawa namaweniacalewa
macaita, ata abéeri centavo pind yai centavo

namaalaiddana candanama. Caita nacai camita
pialima plmusuacawa Dios yaasu yuuwichaacdisi

licha cairipinata”, {imaca ydi Jesusca.

Jesus ensefia sobre el adulterio
27 JesUs {imaca: “Pidécuéca péemiaca taacdisi

nacalidéericaté:  ‘Picd piima d&iba wenaiwica
yaapicha camiichlaca piinusiwa, camiirica nacai
pinirisiwa’, caité ndimaca. 28 Silicade quéwa

Nnuumacué piri daibacaali iicdida inanai iri, ya
capiculecaalini iwawacdina iimdca Uapicha, ya idéca
imanica ibdyawandwa Uapicha iwawalicuisewa, ind
cabayawandca Dios iicécani.

29 “Inad piwawacaali pimanica pibéyawanéwa
pitui  yéewdpuwaiséechiia iylwa, piicdanapina
wawasi camiirica Dios iwawa piicaca, néese
piuca pilichawa piliwitdise bdawéeriwa, ipichana
pimanica pibdyawandwa, caide iyuwa wenaiwica
imusuadacaali fichawa ituiwa, ipichand imanica
ibdyawandwa itul iyuwa. Caita nacdi iwawacutd
piucaca piichawa piiwitdise baawéeriwa, yéewandpind
pidénlaca picducawa camiiri imdaldawa, ipichand
nacai Dios yuucaca pia infierno iriculé, yai manuiri
quichdica. 30 Caita nacai piwawacaali pimanica
pibdyawandwa picdapi yéewdpuwdis€echuia iyuwa,
néese piuca plichawa piiwitdise baawéeriwa, ipichana
pimanica pibdyawandwa, caide iyuwa wenaiwica
iwichuacaali lichawa icdapiwa ipichand imanica
ibayawandwa icdapi iyuwa. Caita nacai iwawacuta

piucaca piichawa piiwitdise baawéeriwa, yéewandpind
pidéniaca picducawa camiiri imdaldawa, ipichand
nacai Dios yuucaca pia infierno iriculé, yai manuiri
quichdica camiirica ichacawa cairipinéerita lyaca”,
limaca yai Jesusca.

Jestis enseria sobre el divorcio

31 Jesus f{imaca: “Pidécuéca péemiaca taacdisi
nacalidéericaté Iiméerica: ‘Aibacaali iwawa
imaacaca lichawa Ilinuwa, iwawacutd yaaca uli
cuyaluta icalidéerica dibandi irl imaacacaté
uepunicawa ficha’, caité ndimaca. 32 Quéwa silicade
nuumacué piri camicaali uima aiba asiali ydapicha
camiirica unirisiwa, camita y€ewa uniri imaacaca
lichawa Ua. Quéwa yuUucacaali meeda ua, ya
imaacaca umanica ubdyawanawa idabdanéeri uniri
iriwa, ueddcaali uliwa aiba asiali uniripindcawa
aniwa. Aiba asiali yeeddcaali linupindwa abéechia
nauquéechiami, ya imanica ibdyawana nacdaiwa,
limdacaina aiba asiali linu ydapicha”, limaca yai
Jesusca.

Jests enserfia sobre los juramentos

33Jesus limaca: “Pidécuéca nacai péemiaca taacdisi
nacalidéericaté plawirindimi iri liméerica: ‘Pimani
macdita machacaniiri iyu caide iyuwa picaliddana
baisi baisisiwata Dios yaaliéricawa pimaniindpinasa’,
caité ndimaca. 34 Quéwa nulumacué piri, picdcué
piima: ‘Baisi baisisiwata Dios yaaliéricawa’. Picacué
nacai cai piimaca capiraléeri cali lipidend 1wali, Dios
iyacdind chenuniré. 35 Picdcué nacdi cai piimaca
cali iipidend iwali, Dios lyacdind chai éeri iricu
nacai. Picdcué nacai cai piimaca Jerusalén iyacalena
lipidend iwali, yacdind Wacuérind Dios cachainiiri

yaasu yacalécani. 36 Picacué nacai cai plimaca pliwita
iwaliwa yacdind abéerita Dios yaaliméeri imaacaca
piiwita ibdind iwentacawa cuuliiri iyd, cabaleeri iyu
aiba. 37 Piimacaalicué ‘baisita’, néese iwawacutacué
bdisica pitaacdica. Plimacaalicué ‘camita’, néese
iwawacutdcué baisica pitaacdica.  Baawéeriquéi
pilimdandcuéca ‘Baisi bdisisiwata Dios yaaliéricawa’ ”,
limaca yai Jesusca.

Jesus ensefia sobre la venganza

38 Jesus fimaca: “Pidécuéca péemiaca taacdisi
nacalidéericaté  plawirindimi  iri, liméerica:
‘Cawindacaali imusuadéerica aiba wenaiwica itui,
iwawacutdcué pimusuadaca itui, yai imaniirica
bédawéeri aiba iri, caita nacai cawindcaali imaleeri
aiba 1yéi, iwawacutacué pimaldaca iyéi nacai, yai
imaniirica bdawéeri diba irf’, caité naimaca. 39 Quéwa
Silicade nUumacué piri: Picacué pipélia lipunita
cawindcaalicué imaniirica piri bdawéeri.  Aiba
inUacaali pinani iwali, y& pimaaca indaca pinéni
iwali abéemaawdise aniwa. 40 Aibacaali iwawa
ichaawaaca pllnawana iwali plmawenlacamasa licha
camisa, ya pimaaca irini, yai camisaca. Ya pimaaca
iri nacdi piasu ruanawa. 41 Uwinai nachuuliacaali
pitéca naasu abéeri Kilometro idécuni, ya pité
naasu puchdiba Kkildmetro idécuni, nawawacaali cai
pimanica. 42 Cawindcaali isutéerica piicha wawasi,
pimaaca irini. Picd piwénuawa licha cawindcaali
isutéerica plandpina ichaba wawasi. Pla ichabani”,
limaca yai Jesusca.

Elamor a los enemigos

43 Jesus limaca: “Pidécuéca péemiaca taacdisi
aibanai icalidéericaté plawirindimi iri, liméerica:

‘Cainind piicdca pilacawéeyéinawa. Bdawa nacai
piicdca piuwidendiwa’, caité ndimaca. 44 Quéwa
nuumacué Ppiri: Cdinindcué nacdi piicaca
piuwidendiwa. Pisutdcué nali Dios imaniindpina
nali cayabéeri, cawindcaalicué ibanuéyéica piwali
chawiculi. Pimanicué cayabéeri nali cawindcaalicué
bdawéeyéica iicaca pia. Pisutacué nali Dios
mamaaldacata  cawindcaalicué  ichaaweéeyéica
piindwand 1iwali bdawanama nachiwa iyawa,
cawindcaalicué nacai imaniiyéica piri baawéeri
nuwaliise, peebdidacdindcué nutaacdi. 45 Caipind
pimaacacué ndaliacawa Wdaniri Dios chénuniiséeri
yéenibecuéca pia. Iwawacutdcué pimanica caide
iydwa Dios imaniina: Dios imaacaca €eri icanaca
bdawéeyéi iwali, cayabéeyéi lwali nacdi. Imaaca
nacai unia yduwadacawa nabanacale iwali, niai
imaniiyéica cayabéeri, nia nacai imaniiyéica
ibdyawandwa. 46 Cdinindcaalicué piicdca niawamita
wenaiwica caininéeyéicuéca iicdca pia, néese
Dios camita imaacacué piri caweéniiri chénuniré,
niacaind macai eeri minandi namanica cai. Nia
nacai bdaawéeyéica {iwitdise yeedéeyéica plata
yéendnadi lichawa Roma lyacalend yaasu gobierno
iripind, cdainindca naicaca cawindcaall wenaiwica
Caininéeyéica iicdca nia. Ina camitacué maini
cayabéeyéi ndicha pia. 47 Pitdidacaalicué nacai
cayabéeri 1iyu niawamita péendndiwa, néese
Camitacué pimani plyaca caydbéeri wawasica
aibanai ficha, niacdind macai eeri minandi namani
cai. Nia nacai camiiyéica judio, camiiyéica yaalia
Dios iwali, nia nacai namanica cai. Ina camitacué
madini cayabéeyéi ndicha pia. 48 Bdisicaalicué Dios
yéenibeca pla, néese iwawacutdcué cayabéeyéi

pliwitdise —ndicha candnama €eri minandi.
Iwawacutdcué pilyaca caide iyuwa Waaniri Dios
chénuniiséeri lydand, imaniirica cayabéeri nall
cananama, niai caininéeye€ica iicaca Dios, nia nacai
camiiyéica cainind iicaca Dios”, limaca yai Jesusca.

6

Jesus ensefia sobre las buenas obras

1 Néeseté Jesis iimaca nali aniwa, nidi
yéewdidacaléca:  “Picdcué plibaida Dios iripind
wenaiwica iicdpind meeda nainaidacaténacué piwali
cayabanaméeyé€icuéca pliwitdise. Pimanicaalicué cai,
néese Waaniri Dios cheénuniiséeri camita yaapind
piricué plasu caweniiri cheénuniré, canasiwa.

2 “Ind piydudaacué catuulécanéeyéi, quéwa
picacué picalida aibandi iri iwali yai pimaniindca.
Aibandi  puchaibéeyéi  Iiwitdise = nacalidaca
naindwandwa manubéeyéi wenaiwica yaacuésemi,
ndimaca nadécasa nayuudaaca catUulécanéeyéi.
Aibandi nacdi nabaluacawa baachawalé, vya
naaca plata catuulécanéeyéi iri macai wenaiwica
licdpind, yéewacaténd wenaiwicandi icalidaca
naindwand cayabéeri iyu. Péemilacué cayabani,
cawindcaali imaniiyéica cai, €eri minandi
nacalidapind naindwana iwali cayabéeri taacaisi
iyd, quéwa Dios camita imaacapind nali baisiiri
caweniirica ly€erica chénuniré. 3 Néese piacué
nuéwdidacaléca, piyuudaacué catdulécanéeyéi,
quéwa picacué picalida dibandi irini, ibataa
iripind yai placawéerindca cayabéeri ndicha
candnama, picdcué picalida irini. 4 Piydudaacué
catiulécanéeyéi ibaacanéeri iyu.  Yasi Waaniri

Dios, yai iiquéerica caindcaalicué pimaniindca
ibaacanéeri iyu, imaacapindcué piri piasu caweniiri
planaacaalipind chénuniré”, iimaca yai Jesusca.

Jests ensefia a orar

> Jesus limaca: “Pisutdcué piawawa Dios Iicha,
quéwa picacué pimani caide iyuwa puchaibéeyéi
liwitdise imaniind. Nawawa wenaiwicandi iicica nia

meeda idécunitdacd nasutdca Dios iicha. Ina maini
nawawa nabaluacawa manubéeyéi yaacuésemi

judiondi yéewdidacadalu iricu, baachawalé nacai
wenaiwicandi yaacuésemi nasutdcaténdwa Dios
licha wenaiwicandi licdpina meedd. Peéemiacué
cayaba, cawindcaali imaniiyéica cai, €eri minandi
nacalidapind naindwand iwali cayabéeri taacaisi
iya quéwa Dios camita imaacapina nali baisliri
caweénliirica ly€erica chénuniré. 6 Néese pisutd
plawawa Dios ficha, quéwa piwaluawa picapee
imaddand iriculéwa, ya pibalia inuma, néese
pisutd piawawa Waaniri Dios {icha ly€erica piapicha
néré. Néese Wdaniri Dios yai iiquéerica macaita
pimaniirica ibaacanéeri iyd, yaapina piri pilasu
cawenliiri chénuniré.

7 “Pisutd Dios ficha, quéwa picd piima canéeri
iweni taacaisi madécana yaawiria caide iyudwa
camiiyéi judio imaniind camiiyéica ydalia Dios
iwali, nia nacdi iyuundidéeyéica Dios yeéemiaca
nali nasutdcdind ficha déecuiri iyu. 8 Picacué
piinaidawa cai, Dios vydaaliacdinawa piwalicué
Caindcaall pimaapuerica ipichawdise pisutacuéca
fichani. 9 Iwawacutdcué pisutdca Dios cai:

‘Pia, Waaniri Dios chenuniiséeri, pimaaca macai
wenaiwica yaaca picaaluinina.

10 Pimaaca péendiwand yaandaca caquialéta yai
éerica pidabacatdipindta picllaca macaita.
Pimaaca €eri minandi namanica caide
iydwa piwawdand chai eeri iricu caide
iyiwa neebdaiddand pitaacdi, niara iy€eyéica
chénuniré.

11Pja waydapind wamdapueérica Siucade.

12 Pimaaca piwawawa wabdyawand {licha, yai
bdawéerica wamanlirica caide iyudwa
wamaacdand wawawawa nabdyawand licha
cawindcaali imaniiyéica wali baawéeri.

13 Pic4 pimaaca aibandi ydalimdidaca wia ipichana
wamanica wabayawandwa, néese piwasaa
wia bdawéeri Satands Iicha. Placaina
icuéripindca macdita, pia cachainiirica
liwitdise ndicha candnama, icanéerica
melumelulri iy cairipindta. Bdisita, amén’,

cai pisutacué piawawa Dios ficha.

14 “Pimaacacaalicué piwawawa nabdyawand licha
cawindcaalicué imaniiyéica piri bdawéeri, néese
Waaniri Dios chenuniis€eri imaacapindcué iwawawa
pibdyawand {lichawa. 15 Quéwa, camicaalicué
pimaaca piwawawa aibanai ibdyawanda licha, néese
camitacué nacai Waaniri Dios imaacapind iwawawa
pibayawana licha”, limaca ydi Jesusca.

Jesus ensefia sobre el ayuno

16 Jesus Ilimaca:  “Pimaacacaalicué pilichawa
piydacaléwa pisutdcaténdcué piawawa Dios licha
manuisiwata, picdcué cdimiétaquéeri iyu pimanica
plawawa wenaiwica iicapind meeda caide iyudwa
puchaibéeyéi liwitdise imaniind. Nawawa aibanai
wenaiwica naicdca nia caimiétaquéeri iyu, ind
cdimiétaquéeri iyu namanica niawawa wenaiwica

licdpind meedd yéewacaténd macdita naaliacawa
namaacaca ndichawa naydacaléwa nasutdcaténd
niawawa Dios licha. Péemilacué cayabani, cawindcaali
imaniiyéica cai, e€eri minandi nacalidapina
naindwand 1lwali cayabéeri taacaisi iyd quéwa
Dios camita imaacapind nali baisiiri caweéniirica
iyéerica cheénuniré. 17 Quéwa pia pimaacacaali
plichawa piydacaléwa pisutdcaténd piawawa Dios
licha manuisiwata, ya pipla cayaba pliwita ibdindwa
aceite iyu, piiba nacai pinaniwa. 18 Caita pimani,
ipichand aibandi ndaliacawa pimaacaca plichawa
piyaacaléwa pisutdcaténa piawawa Dios ficha.
Abéerita Waaniri Dios, yai ly€erica piapicha,
yaaliacawa pimaacaca piichawa piydacaléwa, ina
Dios yaapind piri piasu cawentiri chénuniré”, fimaca
yai Jesusca.

Riquezas en el cielo

197esus fimaca: “Picdcué piwacaida piriwa manuba
caweéniiri wawasi chai e€eri iricu. Cuwée iydaca
meedd caweniiri balesi.  Aiba wawasi nacai
namaalaacditacué pilichawa.  Cayéedéeyéi nacai
nawalllacawa needdcaténdcué plichani. 20 Caydba
cachaini piricuéni pimaniindcuéca caide iyuwa
Dios iwawdand pidéniacaténdacué pilasu baisiiri
caweniiriwa ly€erica chénuniré, aléera camicatalé
cuweée iyaacué plichani, camicatalé nacai cawenfiri
imaalaawa, camita nacai cayéedéeri iwallawa
néré. 21 Pimaacacaalicué piwawawa piasu iwaliwa
chdi eeri iriculrica, yasi plindidapinacuécawa iwali
mamaalaacata. Quéwa piicacaalicué iyiwa cawentiri
yai cayabéeri wawasica Dios yéeripindcuéca piriwa
chenuniré aiba éeriwa, yasi plindidapinacuécawa iwali

mamaaldacata. Ind pimanicué caide iydwa Dios
iwawdand peedacaténdcué piriwani yai caweniirica
lyéerica chenuniré. Caita piindidapindcuécawa iwali
mamaalaacata”, limaca ydi Jesusca.

La lampara del cuerpo

22 Jesus limaca: “Pitul lyaca piri caide iyuwa
ldmpara pituicdind imaacaca piicdca. Caydabacaali
pitui, ydsi amaldnamaca piicaca. 23 Quéwa
bdawacaali pitui, yasi catdca piicdidaca. Neéese
yai plindidéericawa piwawalicuisewa lyaca caide
iyawa catuiri {iwitaise. Ina picuia cayaba piwawawa
masaqueeri iyd, picd cainind piicaca daiba
wawasi Dios ficha, ipichand catdca pliwitdise.
Néese bdawacaall piiwitdise, yai pilindidéericawa
piwawalicuisewa, yasi jmdini catdca piliwitdise
bdawanama!  Camita pialiapind cayabéeri iwali
béawéeri lichand”, {limaca yai Jesusca.

Diosy el dinero

24 Jesus Ilimaca:  “Péemiacué comparacion:
Canacata wenaiwica yaaliméeri imanica
machacaniiri iyt caide iyuwa fiwacandnai puchaiba
ichuwuliana imanica, bdawacdind iicaca abéeri
liwacaliwa, cdinindta quéwa iicaca liwacaliwa
diba.  Camicaall nacai, néese yaapind Iiwacali
aiba icdalulnindwa, quéwa cand iweéni meeda
iicdpind iiwacali dibawa. Caita nacai camitacué pide
piibaidaca cayaba Piiwacali Dios iripindwa caide
iyawa iwawdand cainindcaalicué piicaca plata”,
limaca yai Jesusca.

Dios cuida de sus hijos

25 Jesus limaca: “Péemiacué caydbani:
Picdcué achima piindiddanicawa piwawawa
Caindcaalicué i 1yu yéewandpina peedaca plyaacalewa
plyacaténdcué, caindcaalicué iyu yéewandpind nacai
peedaca pibalepindwa, piwalicaténdcué pibalewa.
Mainliri cawénica wacduca yaacasi licha. Waina
nacai mainiiri cawenica balesi{icha. Diosidécayaaca
wacduca, waind nacai cawenliiri, ina wdaliacawa
yaandpind wali yai camiirica mdini cawenica
chai éeri iricu, yai yaacasica, yai balesica nacai.
26 Piicdidacué nacdinali, nidi masibée ydaléeyéicawa
chenunibaa. Camita nabana nabanacalewa. Camita
nacdi needa nabanacalewa. Candaca nacai nacapeée
nadéniacatalépind nabanacale lyacandwa. Quéwa
Waaniri Dios cheénuniiséeri yaaca nayaacalépind.
Néeni, jmadinicuéca caweniiyéica pia naicha
niai masibeecal! Ind iwawacutdcué pialiacawa
Dios icuandcué pia nacdi. 27 Néese, éwitacué
piindiddanicaaliwa piwawawa bdawanama, caicdanita
Ccamitacué pialimd cdala pimanicuéca picducawa
pidéniérica plyacaténdcué mamaalaacata chai
eeri iricu, ibataa abéeri horapina camitacué
pialimd cai. Camicdindcué pialimd pimanica cairi
achuméeri wawasi, indcué canéeri iweni meeda
plindiddaniindcawa piwawawa bdawanama yaacasi
1wali, balesi nacai.

28 «; Candcué plindidawa piwawawa mamdalaacata
iwali caindcaalicué 1iyu yéewandpind peeddca
pibalepindwa? Piicdidacué caindcaali iyu liwindsi
nadawindacawa manacualibaa: camita naibaida,
camita nacai needa sdawali namanliiripind
nabalewa. 29 Quéwa nuUumacué piri nadéniaca
ndiwindwa caydabéeri liicacandwa rey Salomon

ibale ficha, éwitaté mainicdanita caasuca Salomon.
30 Dios idéca imaacaca masicdi ibalepind cayabéeri
licAcandwa, éwita masicai nayacdanita maléena
eéeri meedd manacualibaa, néese tawicha, ya
wenaiwica neemadcani quichdi iya. Dios imanica
cayabéeri irl yai masicai waiquéerica iydwa caneéeri
iweni, ind iwawacutdcué pialiacawa Dios icuandcué
piawa nacdi. ¢Candcué camita manuil piinaidacawa
piwawawa Dios iwali icllandpindcué pia? 31 Ina
picacué piindidawa piwawawa mamaalaacata.
Picacué cai pisutd péemiawa piawdaca: ‘;Cawind
wayda? ¢Cawind wabale wawaliiripind? picacué
plima. 32 Macdi eeri minandi camiiyéica ydalia Dios
iwali, achumaca naindiddanicawa nawawawa nawali
macaita yai wawasica. Quéwa pideniacué Waaniri
Dios chenuniis€eri ydaaliéricawa cairiindcaalicué
wawasi pimdapueérica. 33 Ind pialimdidacué
pimanica caide iydwacué Dios ichuuliand pimanica
macdi pichaini iyawa, yasi Dios imaacacué piri
macdita yai pimdapueérica. 3% Siuca €eri, picdcué
achuma piindiddaniwa piwawawa mamadalaacata
pipichaléwa, tawichacdind pideniacué aiba eeri
plindiddandpindwa tawichéeri wawasi iwali. Macai
eri iIdéniaca yaasu wawasi caulenéeriwa”, limaca yai
Jesusca.

7

Nojuzgar a otros

1 Néeseté Jesus Ilimaca yéewdidacaléndi iriwa:
“Picacué maini pichdawaa aibanai iinawand iwali
mamaaldacata ipichandcué Dios yuuwichaidaca
pia. 2 Piwawacaalicué piuwichaidaca aibandi

caquialéta manuisiwata, yasi Dios yuuwichaidacué
piawa manuisiwata. Néese piicdcaalicué aibanai
ipualé, ydsi Dios iicdcué pipualé nacdi. 3 Pia
idénierica ibdyawand manuiriwa, picd piindidawa
madini cayabaca pia diba wenaiwica licha ideniérica
ibdyawandwa achumeéeri meeda. Péemiacué
comparacion: Pibadyawand manuiri, caicanide iydwa
manuiri aicu idéca nacdicaali yuuwdacawa pitui
iriculé.  Néese aiba achuméeriwanai ibayawana,
Caicanide iyuwa imuluisi achuméeri yluwaacaaliwa
ituf iriculé. 4 Camicdind pialiawa cabdyawandca pia
manuisiwata, ind candca yéewand bdawaca piicaca
plichawa &aiba wenaiwica idéniérica ibdyawanawa
achuméeri meeda. Péemiacué comparacion:
Manuiri aicu ylduwaacaaliwa pitul iriculéta, ya
camita pidé piicdca cayaba pimusUadacaténa
imuluisi diba wenaiwica itui iricuisetd. Caita nacai
cabayawanacaall pla pica piima aiba wenaiwica iri:
‘Nuénasairi, pimaaca nucalidaca piri pibdyawana
iwali, nuyuudaacaténd pimaacaca piichawani’, pica
cai plimaca irf. > Placdind puchdibaca piiwitdise
piyaca. jPidéca piimaichaca meeda pibdyawanawal!
Iwawacutd pimaacaca plichawa quéechacawa yai
pibdyawanawa manuirica.  Yasi pidéca pialaaca
diba wenaiwica imaacdandpind lichawa ibayawana
achuméeriwa”, iimaca yai Jesusca.

6 “Picdcué picalida mamdaldacata Dios itdacai
mabdyawanéeri aibandi iri duli nacdiyéi iiwitdise
mainiiyéica badawaca iicaca Dios. Péemiacué
comparacmn Waacaali cayabeen wawasi aulindi
iri, yasi nawénua naamiaca wia, namadaida
nacai waina. Waucacaali nacai perla caweniiri
iba marranondi iri, yasi nabawaida meeddni

naabali yaapiréwa. Caita nacdi, picacué picalida
mamaaldacata mabdyawanéeri Dios itdacai auli
nacaiyéi liwitdise irf, marrano nacaiyéi liwitdise
nacai, niara wenaiwica mainiiyéica baawaca iicaca
Dios, casaqueeyéica liwitdise nacai, ipichanacué
maini caluaca nia piapicha, néese namanicuéca piri
baawéeri”, limaca yai Jesusca.

Pedir, buscary llamar a la puerta

7]Jesus limaca: “Pisutacué piawawa mamadalaacata
Dios licha, yasi imanicuéca piriwani. Péemlacué
comparacion: Picutacué  mamaalaacatani,
yasi plandacuécani.  Pimdidacué mamadalaacata
capli inuma néeni, ydasi yaacUacuéca piriwani.
8 Yacdind cawindcaali isutéerica mamadalaacata,
yeeddpindca iriwani. Cawindcaali icutéerica
mamaaldacatani, yaanadapindcani. Cawindcaali
imaidéerica mamadalaacata capli inuma néeni,
naaclaca iri capli inuma. Caita nacdi cawindcaali
wenaiwica isutéerica mamaalaacata Dios iicha, Dios
imanipind iriwa caide iyuwa isutdana.

9 “Péemiacué comparacion: Pidéniacaalicué
pliriwa, camitacué pia iri iba isutdcaali piicha pan
iydapinawa. 10 Camitacué pia iydapind aapi isutdacaali
piicha cubai. 11 Ewitacué bdawéey€icdanita
liwitdiseca pla, caicdanita cdinindcuéca piicaca
péenibewa, pilalimdcué nacai placa nali cayabéeri
wawasi. Néeni, ¢camitasicué pialiawa cayabéeri
liwitdise yai Waaniri Dios chénuniiséerica? {Ina
iwawacutdcué pialiacawa Dios imaniindpindcué piri
caydabéeri, pisutacaalicué iicha mamaalaacata!

12 “Ind pimanicué d&ibandi iri cayabéeri
caide 1iyuwa piwawdand namanica piricué

cayabéeri. Pimanicaalicué cai, yasi pimanipinacué
machacaniiri iyd caide iyawaté profeta Moisés
ichuuliand piawirindimi Dios inumalicuise, caide
iyawaté nacdi profetanai natanaana taacdisi Dios
inumalicuise”, {limaca yai Jesusca.

Lapuerta angosta

13 Néeseté Jesus limaca nali: “Pialimdidacué macai
pichaini iyuwa peebdidacaténd nuli yéewacaténa
nuasu wenaiwicacuéca pia. Caulendca wenaiwica
neebaidaca nutaacai, nawaluacaténdwa Dios iyacale
iriculé, caide iyuwa caulendcaali nawaluacawa
mauculri capli inuma iricubda.  Yacdind éeri
minandi liwitdise baawéeri lyaca caide iydwa cducuiri
capli inuma, cducuiri ayapu nacai, maulendcatalé
manubéey€i wenaiwica Naacawa iricubaa. Quéwa
€eri Minandi liwitdise bdawéeri itéca wenaiwica
yeetacalsl iriculé, aléera infierno iriculé. Maulenaca
nayaca caide iydwa e€eri minandi liwitdise lydand
chai éeri iricu, ina yéewa manubéeyéi nayaca €eri
minandi liwitdise ilwali caide iyuwa manubéeyéi
nawaluacaaliwa cduculri capli inuma iricubaa,
cducuiri ayapu nacdi. 14 Quéwa caica ndade iyuwa
capii inuma mducuiri. Nutadacdi nacdi caicanide
iydwa mducuiri ayapu, mdinicaind caulendca
neebdidaca nuli, caulendca nacai nayaca caide iytiwa
nuumdand nawaluacaténdwa Dios lyacale iriculé.
Ind camita maini madécand yaawa néré”, limaca yai
Jesusca.

El arbol se conoce por su fruto

15 Néeseté Jesus iimaca nali aniwa: “Picdcué
plichawa aibandi cachiwéeyéica. Ndimaca nawaliwa
nacalidacasa taacaisi Dios inumalicuise. Caica niade

iyawa caluéyéi cuweesi lobo iwaliiyéica oveja
limamimi nachiwdidacaténa ovejandi nanuacaténa
nidi ovejaca. Niai cachiwéeyéica nataanica
caide iyuwacué pitaaniind nawaluacaténdcuéwa
peewiré, nawawacdaind naméeraidacuéca pia Dios
ficha, namaalaidacaténdcué pia. 16 Pialimdpindcué
pialiacawa cachiwéeyéica nia piicacaalicué caindcaali
namanica. Péemiacué comparacion: Waaliacawa
macai aicu iwali waicacaali iyacand, cayabéericaalini,
Camicaali nacdi, néese bdawéericani. Camita weeda
cayabéeri uva lyacana dwa yuuba licha. Camita
nacai weeda cayabéeri higuera lyacand tuiri
ficha. 17 Macai cayabéeri aicu idéniaca lyacandwa
cayabéeriwa, ya nacdi macai baawéeri aicu idéniaca
iyacandwa bdawéerita nacdi. 18 Candca cayabéeri
dicu ydaliméeri idénlaca lyacandwa bdaawéeri.
Candca nacai baawéeri aicu ydaliméeri idénlaca
lyacandwa caydabéeri. Caita nacai pialimacué
pialiacawa baawaca naiwitdise, niara cachiwéeyéica,
piicdcdindcué caindcaali namanica. 19 Caide iyawa
Waucacaall macdai aicu canéeyéica iri lyacand
cayaba, weemdcaténa nia quichdi iricu, caita
nacai Dios yuuwichaidapind nia quichdi iricu
cawindcaali wenaiwica camiiyéica imani cayabeéeri
caide iyiwa Dios iwawdand. 20 Caitacué pialimdpina
pialiacawa bdawaca naiwitdise, niara cachiwéeyéica,
piicacdindcué caindcaali namanica”, limaca yai
Jesusca.

No todos entrardn en el reino de Dios
21 Jesus limaca: “Madécand wenaiwica
ndimaca nuli: ‘Waiwacali’, quéwa camita macaita
nawaluapinawa Dios iyacale iriculé Dios icuacatalé

macdita chenuniré. Cawindcaali wenaiwica
imaniiy€ica caide iydwa Nuaniri Dios chénuniiséeri
iwawdand niawamita ydalimapind iwaluacawa néré.
22 Imaalaacaalipindwa yai €eriquéi, ya madécana
ndimapina nuli: ‘Waiwacali, wacalidacaté nali
pitdacdi.  Waucacaté demonio wenaiwica Ilicha
piipidend iwali. Wamanicaté nacdi pilipidena iwali
madécand wawasi camiiri wenaiwica idé imanica’,
Caipind ndimaca nuli. 23 Quéwa nuumapind nali:
‘Camita nualiacué nuicaca pia. Placuéwa nuicha,
piacué imaniiyéica ibayawandwa’, caipind nlumaca
nali”, limaca yai Jesusca.

Las dos bases

24 Jesus 1{imaca:  “Péemiacué comparacion:
Cawindcaali wenaiwica yéemiérica nutaacdi,
imanicaali nacdi caide iyuwa nuumadana, vyai
wenaiwica lyaca caide Iyuwa caaliacdiri asiali
imaniirica icapéewa. Quéechacawa licaca depuiwalé.
Ya asiali yaandaca manuiri iba lyéerica depuiwalé
cali iricu ibaluadacaténd icapéewa linata. Ya imanica
icapéewa iba finata. 25 Néese unia yUuwdaacawa
ata inandba yéesacatalétawa. Ya yéesacdi yaacawa
cachainiiri iyu capii iwali, ya cachainiiri cduli
ipuaca iwali yai caplica. Camliiri quéwa yduwaawa
yai caplica ibaluacdindwa iba finata. Caide iyuwa
capii ibaluacaaliwa mamdaldacata, caita nacai
cawindcaali wenaiwica yeebdaidéeyéica nutaacai
nadéniapind nacducawa camiiri imdalaawa. 26 Néese
cawindcaali yéemiérica nutdacdi, quéwa camita
imani caide iylwa nlumadand, ya caicanide iyuwa
maiwitdiséeri wenaiwica imaniirica icapeewa caina
iinata meeda. 27 Y4 unia yduwaacawa. Néese inandba

yéesacawa, ya y€esacai yaacawa cachainiiri iyu capii
iwali, ya cachainiiri cauli ipuiaca iwali ydai caplica.
Néese yUuwaacawa ydai caplica, ya imadalaacawa
macdita. Caide iyuwa capli imdaldacaaliwa, caita
nacai cawindcaali wenaiwica camiiy€ica yeebaida
nutaacdi, canaca nacauca camiiri imaalaawa”, limaca
yai Jesusca.

28 J[décandamité Jesus imdalaidaca icalidaca nalini,
ya macdita wenaiwica lyéey€ica néeni ndindidacawa
néemiaca itdacdi manuisiwata yéewdidacdind
nia cdaliacdiri iyu. 29 Jesus yéewdidacdind nia
caide iydwa wenaiwica idénierica Dios {liwitdise
icalidacaténd taacdisi Dios inumalicuise. Camita
yéewdida nia caide iyuwa néewdiddand, niara
yéewdidéeyéica wenaiwica templo iricu Dios itaacai
iwali, yai taacdisi profeta Moisés itaneericaté.

8

Jesus sana a un leproso
1 Jesus irictiacatéwa duli {inatdise, yd madécand
wenaiwica yaacawa Yydapicha. 2 Néese abéeri

asiali cachdunéeri limami lepra iyd yaacawa
Jesus yaatalé. Ya ibaluacawa yuulul ipuata iyuwa
Jesus iri yaacaténa Jesus icaaluinind, yéewacaténa
catiulécandca Jesus iicacani. Ya limaca Jesus irt:

—Nuiwacali, nualiacawa pialimd pichuniaca nua,
piwawacaali quéwa pichuniaca nla—iimaca. 3 Néese
Jesus imaacaca icdapiwa cachaunéeri iwali. Jesus
limaca irt:

—Nuwawaca nuchuniaca pia. jCaydbaca piawa! —
limaca ydi Jesusca. Ydta ichdund lepra yaawacawa
ficha. 4Jesus limaca irf:

—Péemila caydba. Pica picalida aibanai
irini, nuchunland pia. Néese plawa caquialéta
sacerdote yaatalé piasdidacaténa iicd plimamiwa,
yaaliacaténdwa cayabaca pia pichduna
lichawa. Pité nacai ofrenda profeta Moisés
ichuuliéricaté wenaiwica namaacdandpind Dios
irf nachuniacaaliwa lepra ficha, yéewacaténd macai
wenaiwica ydallacawa cayabaca pia —iimaca yai
Jesusca.

Jesus sana al criado de un capitdn romano

5 Néeseté Jesus iwaluacawa Capernaum iyacalend
iriculé, ya abéeri romanondi yaasu Uuwi liwacalind
yaacawa JesUs yaatalé isutacaténd Jesus licha wawasi
imaniindpind iri cayabéeri. 6 Y4 {imaca Jesus irt:

—Nuiwacali, nulasu wenaiwica irlawa nucapee
iricu. Camiiri yéewa imichaanicawa. Yuuwichaacawa
manuisiwata cdiwiiri iyd —limaca. 7 Jesus iimaca iri:

—Uwé, waawa. Nuchuniacaténdni —limaca yai
Jesusca. 8 Quéwa Uwi fiwacalind iimaca Jesus irt:

—Nuiwacali, candca yéewandwa nueddca
nuataléwa pia, mainicaind cayabéerica nuicha pia,
ind baica nuicaca ndawawa piwéré. Pichuuliacdita
ichunlandpindwa pitaacdi iyuwa, ydara nuasu
wenaiwicaca, yasi ichuniacawa. 9 Nualiacawa
pialimd pichuniacani pitaacai iydwa, niacdina
nuiwacandndi nachuulla nacdi nua. Nua nacai
nuchuulia nuasu uwindiwa. Nuchuuliacaali abéeri
yeepUacawa, yata YyeepUacawa. Numaidacaali
abéeri, yata yaanaaca. Nuchuuliacaali aniwa nuasu
wenaiwicawa imaniindpind diba wawasi, yata
imanicani. Ind yéewa nualiacawa pialimd pichuniaca
Nnuasu wenaiwica nacai pitaacdi iyuwa —iimaca.

10 Jdécandami Jesus yéemiacani, ya caydbaca
lindidacawa yéemlaca Uwi liwacalind itdacdi. Néese
Jesus iwenuacawa, ya limaca nali, nidi wenaiwicaca
yeey€icawa ydamiwaise:

—Péemiacué caydbani, candcata nuaneeri Cairica
yeebdidéeri nuli manuisiwata, ibataa Israel
itaquénainami yéendpindta, camitdacd nuanaa
cairi. 11 NUlumacué nacdi piri, manubaca dibandi
wenaiwica liwitdand naanadapind aiba cali néese.
Nawacdiddyacacawa nawaluacaténdwa Dios lyacale

iriculé icuacataléca macdita cheénuniré.  Neéré
Nayapindca  plawirindimicué  yaapichawa, ~ niai

Abraham, Isaac nacdi, Jacob nacdi. 12 Piatacué
quéwa, Dios imaidéeyéicaté quéechatécawa,
Camitacué plyapind Dios ydaapicha cheénuniré,
éwitacué Abraham itaquéndindmicdanitacué pia,
Ccamicdindcué peebdida nuli Dios yuucacué
lichawa piawa catdcatalé. Néré plichdanipindcuéca,
piamiapinacuéca piyéiwa piuwichdacdi iyuwa —
limaca yai Jesusca. 13 Néese Jesus limaca uwi
liwacalind iri:

—Peéepuia picapée néréwa, ydacdind idéca
ichunlacawa plasu wenaiwicaca iyliwa peebdiddana
nuli —limaca yai Jesusca. Yata idéca cayabacani, yai
awi liwacalind yaasu wenaiwicaca.

Jesus sana a la suegra de Pedro

14 Néeseté Jesus yaacawa Pedro icapee iriculé.
[icaca néré Pedro iyéeru iculuéchiawa mecuni iyu,
iriechiawa yaalubdi {inatawa. 15Ind Jesus imaacaca
icdapiwa ucdapi iwali, ydta mecuni ichabacawa uicha.
Y4 umichaacawa, udabaca laca nayaapina.

Jesus sana a muchos enfermos

16 Néeseté catdcaall yaacawa, yata yacalé minandi
natéca néenandiwa Jesus yaatalé, manubéeyéi
wenaiwica demonio idacueyéica liwitdise. Jesus
ichuuliacdita demoniondi abéeri palabra iyu
Naandpindwa wenaiwica ficha. Caita Jesus ylucaca
demonio wenaiwica Iicha. Ichuniaca nacai macaita
niai Caulalqueeye1ca 17 Ind Jesus imanica caide
iyawaté profeta Isaias icaliddanaté taacdisi Dios
inumalicuise. Isalas limacaté Dios yaasu wenaiwica
iwali: “Ichuniaca wia, wia machawaaquéeyéica,
yeeddca waicha uldicai”, limacaté yai profeta
Isaiasca.

Los que querian seguir a Jests

18 Néeseté Jesus iicdca manubéeyéi wenaiwica
iwacdidayaquéeyéicawa itéese, 1nd ichuuliaca
yéewdidacaléndiwa itéendpinani Galilea icalisanina
abéemaalé barca iricu. 19 Ipichawdiseté
nawaluacawa barca iriculé, abéeri yéewaidéeri
wenaiwica templo iricu yaacawa Jesus yaatalé. Ya
limaca Jesus irt:

—Pia, yéewdidéerica wia, nuwawa nuacawa
piapicha ata aléndcaali plawa yéewacaténa
péewdidacaléca nua —iimaca yai wenaiwicaca.
20 Néese Jesus limaca irt:

—Pilindidawa  caydba  quéechacawa  asdisi
pialimdcaali nuéwaidacaléca pia, caulendcdina
wenaiwica nayaca caide iyuwa nuydand. Péemia
comparacion: Yalidundi idénlaca ibanawa,
Culpirandi nacai nadéniaca namulubéwa, nuacata
quéwa, yai aslali Dios néeséerica, camita nudénia
nuimdcatdipindwa —iimaca yai Jesusca. 21 Néese

aiba néend, nidi Jesus yéewdidacaléca, iimaca Jesus
1r1:

—Nuiwacali, pimaaca nuyaca nNuéndnai
yaapichawa ata nuaniri yéetdcatalépindtawa, néese
idécandami nubaliacani, yasi nuacawa piapichaiyiwa
péewdidacalé —iimaca iri. 22 Néese Jesus iimaca iri:

—Piawa nuapicha iydwa nuéwaidacalé. Pimaaca
nabaliaca niawdacata, cawindcaali 1lyéeyéica
matuibandita Dios ficha caide iyuwa yéetanimi —
limaca yai Jesusca.

Jestus calma el viento y las olas

23 Néeseté Jesus iwalllacawa barca iriculé
yéewdidacaléndi ydapichawa. Ya nadabaca naacawa
abéemaalé Galilea icalisanind {icha. 24 Jesus
iimaca lichawa barca iricu. Yata manuiri cauli
idabaca ipuaca calisa lwali. MaAiniiri cachainica
yai caulica. Maladaca nacai yduwdaacawa barca
iriculé, ya Uni ipuniadaca yaacawa barca. Quéwa
Jesus iimdca mamadalaacata. 25 Ind yéewdaidacalénai
nacawaidacani, yai Jesusca, ya ndimaca iri:

—iWaiwacali, piydudaa wia! jWasawiaca waacawa!
—ndimaca JesUs iri. 26 Néese Jesus iimaca nali:

—¢Candcué mainl cdaluca pia? ¢Canacué
camita manui piindidacawa piwawawa nuwali?
—Ilimaca nali. Idécandami icalidaca nalini, ya
ibaluacawa, ichuuliaca cduli, maladaca nacai
wilndpindni. Y4 wilica macdita maladaca. 27 Néese
nidi yéewdidacaléca ndindidacawa manuisiwata
naicdidaca iri. Y& nasutdca néemiawa niawdaca.
Ndimaca:

—c¢Cawindsica yai aslalica ichuuliérica cauli,
maladaca nacdi, yasi neebaidaca caide iyuwa
ichuuliand nia? —naimaca naliwdaca.

Los endemoniados de Gadara

28 Néeseté Jesus yaanaaca abéemaalé Galilea
icalisanind 1licha, Gadara yaasu cali néré,
yéewdidacaléndi ydapichawa. Idécandami yaanaaca
néré, ya puchdiba aslandi demonio idacueyéi
liwitdise naacawa yéetanimi icaliculeena néese.
Mainliyéi calllaca nia iyuwa caluéyéi cuweesi,
camita nabataa diba wenaiwica ichabacawa néenibaa
ayapulicubaa. Y& naacawa Jesus yaatalé. 29 Ya
demonionai nadabaca néemianicawa asianai isana
iyu:

—iPica pisaiwica wali wawasi, Jesus, yai Dios Iir-
ica!l ¢Planaasica piuwichaidacaténd wia ipichawdise
Weéendiwand yaanaaca? —ndimaca.

30 Mawiénita nali manubéeyéi marranondi
yeepuniwa.  Naydaca neepunicawa naydacaléwa
néenibaa. 31 Néese demoniondi nasutdca Jesus
licha wawasi. Ndimaca:

—Pilcacaali wia asianailicha, ya pimaaca waacawa
marranondi idéericulé —ndimaca. 32 Jesus iimaca
nali:

—Placuéwa —limaca yai Jesusca. YA demonionai
yaacawa aslanai {icha, yd nawalliacawa marranonai

ideéericulé. =~ Yata macaita marranondi nadabaca
naplacawa iyiwa maiwitdiséey€i demonio liwitdise

iya. Naplacawa nacaldacawa quiratali linatdise. Ya
nacaldacawa calisa ydaculé, naisicuimacawa macaita,
nidi pirdica camiiyéica Dios imaaca wadéniaca, wia
judioca, casacaacaind wali marrano iina.

33 Néese nidi icueyéicaté marranondimi
naplacawa yacalé nérépind.  Naandacaté néré,
ya nadabaca nacalidaca yacalé minanai irini,
macdita yai naydandca, nidi aslandi demonio

idacuéyéicaté fiwitdise. 3% Ind macdita yacalé
minandi namusUacawa yacalé licha, ya naacawa
Jesus yaatalé. Naicdcani, ya nasutdca Jesus licha
wawasi manuisiwata yéepUandpindwa naasu cali
licha.

9

Jesus sana a un paralitico

1 Néeseté, Jesus iwalulacawa barca iriculé
yéewdidacaléndi ydapichawa, ya nachabacawa
abéemaalé Galilea icalisanind ficha. YA naanaaca
Capernaum lyacalend néré, yai Jesus lyacaleca.
2 Y4 abénaméeyéi wenaiwica natéca cduldiquéeri
aslali Jesus yaatalé, abéeri maapinéeri iind macaita,
camiirica yaalima imichaanicawa, iriéricawa yaalubdi
linatawa, iiméerica linata. Néese Jesus ydaliacdina
ndiwitdise manuica naindidacawa nawawawa Jesus
iwali ichunlandpindni, ind Jesus {imaca cauldiquéeri
1rl:

—Pia, nuacawé€erindca, picd achuma piwawa.
Nudéca numaacaca nuwawawa pibayawand Ilicha
cayabacaténd piapicha Dios —iimaca yai Jesusca.

3 Abénaméeyéi yéewdidéeyéi wenaiwica templo
iricu nayaca néré. Néemiaca Jesus itaanica
cauldiquéeri iri, ina nadabaca naindidacawa Jesus
iwali cai: “Yai aslali Jesus itaanica baawéeri
iya Dios iwali, yacdind abéerita Dios yaaliméeri
imaacaca iwawawa wenaiwicandi ibayawana {icha
cayabacaténd ndapicha Dios”, ndimaca ndindidacawa
naliwa nawawalicuisewa. 4 Quéwa Jesus ydaliacawa
ndindiddanacawa. Ind isutaca yéemiawa nia:

—¢Canacué yéewa piinaidacawa cai maini baawéeri
iya? 5 Mainl maulendca wdimaca madapinéeri

iri: ‘Nudéca numaacaca nuwawawa pibdyawana
licha caydbacaténa piapicha Dios’, camicdina
aibandi yaalimd iicaca asaisi baisicaali cayabaca
yaapicha Dios. Quéwa mdini caulendca waimaca
mdapin€eri irf: ‘Pimichaawa, plipina’, aibanai
wenaiwica ndalimacdind naicdca asaisi wadécaali
wachunlacani wataacai iylwa, yai maapin€erica.
6 Ind nua, asiali Dios néeséerica, nuchuniapina
yai madapinéerica plaliacaténdcuéwa Dios idéca
ichuullaca nuda numaacdandpind nuwawawa
wenaiwicandi ibdyawand Ilicha chdi eeri iricu
cayabacaténd ndapicha Dios —Ilimaca yai Jesusca.
Néeseca Jesus limaca mdapinéeri iri:

—Pimichaawa, peedd pilalubdiwa, péepuawa
picapée néréwa —limaca yai Jestsca. 7 Néese ydi
maapinéeri imichaacawa, ya yaacawa icapée néréwa.
8 Niai wenaiwica lyéeyéica néré, naicaca iyiwa
lydand, ya cdaluca nia. Naaca Dios icaaluinind

imaacacdind ichdiniwa abéeri wenaiwica iri
ichunlacaténd cauldiquéeyéi.

Jesus llama a Mateo

9 Jesus yaacatéwa capii licha, ya iicdca nua, nda
Mateoca, ydawinéericawa aléera nueddcatalécaté
plata nuénandi judio iichawa Roma lyacalend yaasu
gobierno iripind. Néese Jesus limaca nuli:

—Aquialé, piawa nuapicha, iyuwa nuéwaidacalé —
limaca nuli yai Jestsca. Ya numichaa nuacawa Jesus
yaapicha.

10 Néese Jesus idecunitaacad iydaca iydacaléwa
nucapeée iricu, yd madécand wenaiwica naanaaca
néré, aibandi yeedéeyéica plata néendndi judio
lichawa Roma lyacalend yaasu gobierno iripina,

aibandi cabdyawanéeyéinacai. Ya ndawinacawa Jesus
yaapicha, waapicha nacai, wia Jesus yéewaidacaléca,
naydacaténd naydacaléwa wdapicha. 11 Néese
fariseondi naicaca nia, ind naimaca wali, wia Jesus
yéewadidacaléca:

—Yai yéewaidéericuéca pia, ¢cdnd iyda iyaacaléwa
ndapicha niai yeedéeyéica waicha plata romanonai
yaasu gobierno iripind, nia nacdi cabayawanéeyéica
wenaiwicaca? —nNaimaca. 12 Quéwa Jesus
yéemlacani, ya limaca fariseondi irf:

—Péemiacué comparacion: Mauldicacaali
wenaiwica, ya camita nawawacutd abéeri
ichuniéripind nia. Quéwa dibandi idéniéyéica
uldicdi nawawacutdcani, yai ichunieripindca
nia. Caita nacadi wendiwica Iindidéeyéica
mabdyawandca, camita nacuta abéeri ichunieripina
ndiwitdise nabdyawand lichawa. Quéwa daibanai
wenaiwica yaaliéyéiwa cabdyawandca, niata icutaca
abéeri iwenuadéeripind naiwitdise = bdaweéeri
ficha. 13 Camitacué péewdidawa cayadba Dios
itaacai iwali. Pilacué péewdidacawa caindcaali
limdana yai taacdisi profeta itaneericaté Dios
inumalicuise. Dios limacaté: ‘Ewitacué pintacdanita
madécand pipirawa iyuwa sacrificio placaténdcué
nucaaluinind, caicdanita cana iweni meeda nuicaca
culto pimaniiricuéca camicaalicdwa piicaca aibandi
wenaiwica ipualé, piyuudaacaténacué nia’, limaca
yai Diosca. Iné caydbaca nawacaidayacacawa nuatalé
nidi cabdyawanéeyé€ica, nuicadcaténd napualé.
Camicdind nuanda numaidacaténa wenaiwica
lindidéeyéica mabdyawandca, néese nudéca
nuanaaca numaidacaténd wenaiwica yaaliéyéiwa
cabdyawandca nawénuaddandpind naiwitdisewa

nabdyawand fichawa —limaca yai Jesusca.

La cuestion del ayuno

14 Néeseté Juan el Bautista yéewdidacaléndi
naandaca Jesus yaatalé. Ya nasutdca néemiawa
Jesus. Naimaca irf:

—Wamaacaca waichawa waydacaléwa manuba
yaawiria, fariseondi nacdi, wasutacaténa wiawawa
Dios iicha manuisiwata. ¢Cand camita namaaca
ndichawa naydacaléwa, nidi péewdidacaléca,
nasutacaténd niawawa Dios {icha? = —ndimaca.
15 Néese Jesus limaca nalli:

—Péemiacué comparacion: Asiali icasaacaaliwa,
ya imdidaca yaacawéeyéindwa asiandi naicacaténa
icdsdacawa casiimdiri iyu. Idécunitaacd lyaca
ndapicha, camita yéewa achumaca nawawa. Inda
Camita namaaca naichawa nayaacaléwa. Quéwa aiba
eeriwa, dibandi itéca ndichawani. Néese namaacapind
ndichawa naydacaléwa, nidi yaacawéeyéindmica
achumacaind nawawa néenialipina. Caita nacai
nuéwaidacaléndica, camita yéewa achumaca nawawa
idécunitaacd nuyaca ndapicha. Ina camita namaaca
ndichawa naydacaléwa, nulyacdind naapicha.

16 “Péemiacué aiba comparacion: Camita wadé
wachanaidaca éwisaimi wabalewa walisai waluma
yéemami iyd. Wamanicaali cai, yasi walisai waluma
y€éemami imaacacawa, ya icacandidaca éwisaimi
balesi, yd quéwandta manuica ichdund. 17 Caita
nacai camita wadé waucuaca walisai_uva ituni
éwisaimi limamisi iriculé. Wamanicaali cai, yasi uva
ituni idabaca isdacawa dachidachiwaca inaniacubaa,
néese éwisdimi limamisi icacanacawa, camicaind
yaalimd imulacaacawa yaacawa. YA yUucacawa
waicha macaita uva itunica, limamisi nacai. Ina

Wauclaca walisai uva ituni walisai limamisi iriculé.
Yasi wacuaca nia cayaba, yai uva itunica, limamisi
nacdi. Caita nacai nuéwaidacaléndi yeebaidéeyéica
nutaacdi walisai, camita naya caide iyawa fariseonai
yaasu baaluisdimi tadacdisi {imdand”, Iimaca yai
Jesusca.

La hija de Jairo. La mujer que toco la capa de
Jestus

18 Idecunitaacd Jesus itaanica nali, ya abéeri judio
fiwacalind yaanaacaté Jesus yaatalé, ya ibaluacawa
yuulul ipuata iyuwa ]esus iri yaacatena Jesus
icaaluinind. Néese judio limaca Jesus iri:

—Nuidu idéca yéetdcawa Siucasiwatdacawa.
Quéwa placaaliwa Uatalé pimaacacaténd picdapiwa
uwali, yasi cauca Ua aniwa —limaca.

19 Jesus yaacawa yaapicha, wia nacdi
yéewdidacaléndi  waacatéwa JesUs yaapicha.
20 Abéechua inandi lacawa manubéey€i wenaiwica
yéewi. Cauldicacaté Ula doce camuli, uirand yaacawa
uicha mamaalaacata. Udi inandica Uacawa Jesus
yaamiwaise mawiénita irf, manubéeyéi wenaiwica
yeewi. Y4 udunuaca ibale ipuata iwali. 21 Umanica
cai uindidacdinawa Uacawa: “Nudunuacaali iwali,
éwita ibale iwalicdanita meeddni, ydasi Dbaisita
cayabaca nuatd”, cai Uumaca uindidacawa uliwa
uwawalicuisewa. 22 Quéwa Jesus iweénua iicdidaca
uli, ya iimaca uli:

—Picd achuma piwawa. Pidéca pichuniacawa
pimaacacdind piwawawa nuwali —limaca yai Jesusca.
Yata cayabaca Ua uldicai licha.

23 Néeseté Jesus yaanaaca judio {iwacalind
icapeée néré, ya licaca aibandi ipuliéyéi

iwa. Nawacdidayacacatéwa nabaliacaténd
yéetéechllamiwa. Aibandi nacdi ndichdanica
ulwitdisemi, néemianica nacdiwa cachainiiri iyu
caide iyuwa judio fiwitdise iydand. 24Jesus ydaliacawa
icducaiddandpinaté udiyéetéechiamicawa, ind limaca
nali:

—Pimustacuéwa macdita, Uacdind SUmauca
camiichuiata yéetdwa, uimadcdicata Uyaca —limaca
yai Jesusca, yaaliacdindwa icducaiddandpinaté ua.
Néese nidi wenaiwicaca naicdanica Jesus iquinina,
ndaliacdindwa baisliri iylcani uétdcatéwa. 25 Quéwa
Jesus imusuadaca nia candnama capli ficha. Néese

iwaluacawa Sumaumi irlacatalécawa. Ya libdaca
ucaapl iwali Udi yéetéechtlamicawa, ya umichaacawa,

cduca Ua aniwa. 26 Néesetécdwa macdita wenaiwica
1yeeye1ca mawieénita iri yai yacaleca néemiacaté

uindwana wali Jesus imichaiddanaté Ga yéetdcaisi
licha.

Jesus sana a dos ciegos
27TJesds imusuacatéwa nacapeée licha, ya puchdiba
matuiyéi naacawa ydamiise. Y4 ndimaca iri

cachainiiri iyu:

—iPia rey David itaquérinamica, Dios ibanueérica
wali wacuerindpind, wia judioca, piica wapualé! —
ndimaca iri. 28 Jesus iwalllacawa capii iriculé, néese
nidi matuiyéica naacawa yaatalé. Ya Jesus isutdca
yéemiawa nia:

—¢Peebdidasicué nualima catuica numanicuéca
pia? —limaca ydi Jesusca. Naimaca iri:

—Baisita, Waiwacali, weebdida cai —naimaca.
29 Néese Jesus imaacaca icdapiwa natui iwali. Ya
limaca nali:

—Pichuniacuéwa caide iyuwa peebdiddanacué —
iimaca yai Jesusca. 30 Yasi caydbaca natui. Ya Jesus
yaaldaca nia cachainiiri iyu. Iimaca nali:

—Picacué pimaaca aibandi ndaliacawa
cawindcaalicué ichuniaca pitui —{imaca yai Jesusca.

31 Quéwa namusuacanacditawa capii licha, yata
nacalidaca Jesus iindwand ichuniaca nia nali niai
nayaqueweéeyéicawa.

Jesus sana a un mudo

32 Néeseté idécunitdacd matulyéimi namusulaca
naacawa capli licha, ya dibandi natéca mataacairi
aslali Jesus yaatalé. Demonio idacuaca mataacdiri
liwitdise, Ind camita ydalima itaanica. 33 Y4 Jesus
yUucaca demonio asiali iwawallcuise. Néese

mataacdiri idabaca itaanica. Ya aibanai wenajwica
lyéeyéica néeni  ndindidacawa  manuisiwata

naicaidaca Jesus iri. YA ndimaca naliwdaca:

—iCandcaté waiquéericdwa cairi wawasi chai
waasu cdli Israel néenibaal —ndimaca. 3% Quéwa
abénaméeyéi fariseo ndimaca Jesus iwali:

—Demonio iiwacalindquéi idacuaca liwitdise
yai aslalica Jesus. Ind yéewa yuucaca demonio
wenaiwica licha demonio Iiwacalind liwitdise iyu
—naimaca Jesus iwali.

Jesus tiene compasion de la gente

35 Jesus vyaacaté ipdchiaca macdi manuiri
yacalé iriculé, puubéeri yacalé iriculé nacai.
Ya yeéewdidaca wenaiwicandi macai judionai
imanubaca yéewdidacaalu iricu. Ya icalidaca nali
Caindcaali iyua Dios icuaca yaasu wenaiwicawa.
Ichunia nacdi cauldiquéeyéi wenaiwica, caiwiiri
ficha nacdi, macdi fiwitdand. 36 Catlulécandca

Jesus iicdca nia mainicdind achumaca nawawa
nauwichaacainatéwa madécand yaawiria. Caicaniade
iyuwa ovejanai canéeyéicaicuerind, iméeréeyéicawa
meedd, candcaindté abéeri yéewdidéeripind nia
Dios iwali, nidi wenaiwicaca. 37 Ind Jesus {imaca
wali, wia yéewdidacaléca:

—Baisita, ¥ madécand Wwenaiwica nhawawa
neebdidaca nutaacdi. Péemilacué comparacion:
Caica niade iydwa banacalé ituind quiiréeri
yéendiwand yaanaacaall wenaiwica needdcatdipina
nabanacalewa. Quéwa maisibdanatacué pia,
icalidéeyéipind nali nutaacdi. 3% Ind pisutdcué
Dios iicha, yai cairide iyuwa Dbanacalé iiwacali,
ibanuandpind yaasu wenaiwicawa {ibaidéey€ipinad irf,
nacalidacaténd wenaiwicandi iri nuindwana iwali,
yéewacaténa neebaidaca nuli. Yasi wawacdidaca nia
Dios yaasu wenaiwicandipind caide iyilwa wenaiwica
needdcaali nabanacale lyacandwa —Iimaca yai
Jesusca.

10

Jests escoge a los doce apOstoles

1 Néeseté Jesus imaidaca yaataléwa wia, wia
docéeyéica imanubaca yéewaidacaléca. Ya
imaacaca wall {iwitdisewa waucacaténa demonio
wenaiwicandilicha, wducacaténd ndicha nacai macai
uldicai liwitdand, caiwiiri nacai.

2 Wia docéeyéica imanubaca apoOstolca
lipidenéeyéica cai: quéecha Simon, {ipidenéeri nacai
Pedro; ya nacdi iméeréeri Iipidenéeri Andrés;
nia nacdi Zebedeo yéenibeca, ibéeri lipidenéeri
Santiago, ya nacdi iméeréeri {ipidenéeri Juan; 3 ya
nacai Felipe; Bartolomé nacdi; Tomads nacai; nua

nacdi Mateo, nua yai yeedéericaté plata nuénanai
judio {iichawa Roma iyacalend yaasu gobierno
iripind; ya nacai Santiago, ydi Alfeo lirica; Tadeo
nacai; 4 ya nacai Simon, lipidenéeri nacdi celote;
ya nacai Judas Iscariote, yai itéeripindcaté Jesus
yuuwidendi ndibaacaténdni, nantdawani.

Jestus envia a los discipulos a anunciar el reino de
Dios

5 Jesus ibanuacaté wia doce wamanubaca
wacalidacaténd itaacai. Cai yaalaaca wia: “Picacué
plawa camiiyéi judio yaasu cdli {inatalé, picacué
nacdi piwaluawa yacalé iriculé lyéeyéica Samaria
yaasu cali linata. 6 Placué naatalé niawamita
Israel itaquéndinamica ly€ey€ica caide iyudwa
ovejandi imeeréeyéiwa, canéeyéica icuerina,
nawenuadacdind naiwitaisewa Nacuerind Dios
lichawa, candca nacai abéeri yeewaldeerlpma nia
Dios iwali. 7 Piacué picalidaca nalini Dios icilandpind
macaita mestinamadita. 8 PichUniacué cduldiquéeyéi
wenaiwica, pimichaidacué nacai yéetéeyéimiwa
yéetdcaisi licha, pichuniacué nacai cachaunéeyéi
limami lepra iyd, piucacué demonio wenaiwica
licha. Nudéca numaacacuéca piri nuiwitdisewa
maweniiri iy, ind picacué picobra nia cawindcaali
wenaiwica pichuniéyéica.

9 “Picdcué pité iweni pilasu bolsa iricuwa,
orocdanita, plata nacdi, cobre nacai. 10 Picacué pité
saco, puchdiba balesi nacai; picacué peeda piriwa
walisai costiza nacairi, aicu nacai. Cawinacaali
wenaiwica piydudeeyéipindcuéca iwawacutd naaca
piyaapinacuéwa.

11 “Piacuéwa yacalé iriculé, picutdcué abéeri
caimiétacanéeri iwawéerica yéemilaca picaliddanacué
nali nutaacai. Ya piyamdacuéwa icapée
iricu ata peéeplacatalétacuéwa yacalé iricuise.
12 Piwalulacuéwa icapee iriculé, ya pitaidacué
wenaiwicandi lyéey€ica néré, pisutdcué nali
Dios imaniindpind nali caydbéeri. 13 Caydabacaali
ndiwitdise niai capii iriculyéica, yasi Dios imanica
nali caydbéeri caide iyuwacué pisutdand ficha.
Quéwa, camicaali caydba ndaiwitdise, néese Dios
Camita imanipind nall cayabéeri. 14 Quéwa,
Camicaalicué nawawa needaca naataléwa pia,
Camita nacdi nawawa néemlaca picaliddanacué
nali nutaacdi, néese pimustacuéwa capli iricuise,
yacalé iricuise nacai, ya pichupiacué cali ichumalé
plabali lichawa naicdpind, caide iyuwa waiwitdise
lydand, wia judioca, pilasdidacaténacué nali Dios
yuuwichaiddandpind nia. 15 Péemiacué caydbani,
eeri imadaladacaalipindwa, Dios yuuwichaidapina
béawéeyéi wenaiwica, yasi yfluwichéidapiné niawa
camiiyéicué yeeddca yaataléwa pia maini yawanai
Sodoma lyacalena minandimi {icha, Gomorra
lyacalend minandimi nacdi”, limaca wall yai Jesusca.

Persecuciones

16 Néeseté Jesus limaca wali, wia yéewaidacaléca:
“iPéemilacué cayaba! Nubanuacué pia neewiré niara
eeri minandica cuweesi lobo nacdiyéi liwitdise,
baawéeyéica iicdca Dios, baawéeyéi nacai iicaca
Dios yaasu wenaiwica.  Plyapindcuéca neewibaa
caide iylwa oveja camiiyéi yaalima ipéliaca
caluéyéi cuweesi lobo 11pur11ta 1waweeye1ca lyaaca
oveja. Ind iwawacutdcué cdaliacdica piiwitdise,

piicdcué piichawa piuwidendicawa, caide iyuwa
caaliacdiri aapi 1licdand {lichawa yuuwidendiwa
ipichand dibandi ichiwdidacuéca pia. Quéwa
iwawacutadcué mabdyawandca pia, camitacué nacai
pimani aibandi iri baawéeri. Plyacué caide iyuwa
unucu camiichia imani dibandi iri baawéeri.

7 Picdcué piichawa aibandicdina na1baap1nacueca
piawa nachdawaacaténdcué piinawana iwali yacalé
liwacandndi iri, nacapeedaidacaténdcué nacai piawa
judiondi yéewdidacaalu iricu. 18 YA natépindcuéca
plawa nachdawdaacaténacué piinawand iwali
nacueérindndi iriwa, naiwacanandi iri nacaiwa,
niai icuéyéica cali, peebdaidacdindcué nutaacdi.
Caita pialimapindcué picalidaca nali nuinawana
iwali, nidi e€eri minandi icuerindndica, nia nacai
camiiyéica judio. 19 Ndibaapindcué natéwa pia
nachdawaacaténdacué piindwand iwali nacuerinanai
iriwa, quéwa picacué achuma piindidacawa
piwawawa 1wali ydi taacdisi iwawacut€ericuéca
picalidaca nali, caindcaall iyl nacai yéewandpina
picalidaca piindwand iwaliwa. Néesecué péendiwana
yaanaacaaliwa picaliddandpind piindwand iwaliwa,
yasi Dios imaacacué pialiacawa caindcaali iyu
iwawacutdand picalidaca nalini. 20 Camicdindcué
pia yai cai icalidéeripindcani, néese Espiritu Santo
Waaniri Dios ibanuérica imaacapinacué pitaanica
Dios inumalicuise.

21 “Néenialipind wenaiwicandi nachdawaapind
néendnaisiwawa dibandi iri néetdanapindwa

neebdidacdina nutaacai. Aibanai naseenai
nacai nachdawaapind neéenibewa néetdanapinawa
neebdidacdind nutaacai. Aibanai néenibe

nacdi naweénuadapind naiwitdisewa naseendi

lichawa, y4 nanuaca nas€endiwawa. 22 Macdi
€eri minandi bdawapindcué naicaca piawa
peebaidacainda nutaacdi, quéwa cawindcaali
wenaiwica yeebdidéeyéica nutaacdi mamaalaacata
ata neéetacatalétawa, Dios iwasaapind niawa yaasu
yuuwichaacdisi lichawa. 23 Namanicaalicué piri
baawéeri abéeri yacalé iricu, néese piplacuéwa aiba
yacalé iriculé. Péemiacué caydba, nua asiali Dios
néeséerica NUanaapind ipichawdise pimaalaidacué
picalidaca nuindwand iwali macai yacalé iricu
lyéeyéica Israel yaasu cdli iinata.

24 Péemiacué comparacion: Abéeri yéewdidacalé
camita yéewa cachadinica licha yai yéewdidéericani,
Camita yéewa nacai aiba libaidéeri cachainica fiwacali
lichawa. Caitacué nacdi camita yéewa cachainica
pia nuicha. Wenaiwica ndindidacawa piwalicué
caide iyuwa ndindiddandwa nuwali. 25 Piacué
nuéwdidacaléca, iwawacutdcué piwawaca piyaca
caide iyuwa nuydana, yai yéewdidéericuéca pia,
caide iylwa yaasu wenaiwica iwawdand lyaca caide
iyawa fiwacali iydand. Aibandi camiiyéi yeebaida
nutaacai ndimaca nuwali Beelzebucasa nua, yai
demonio iiwacalindca. Ind nualaacuéca pia ndicha,
ndimdandpindcué piwali cairi baaweéeri taacaisi
nacai, plyacaindcué caide iyuwa nucapee iricuiyéica,
nuéndndisiwa”, {imaca wali ydi Jesusca.

A quién se debe tener miedo

26 Jesus {imacaté wali: “Ind picdcué cdalu
pla e€eri minandi {icha, camicdind ndaalima
nabaaca nabayawandwa cairipinata. Aiba e€eriwa
macaita ndaliacawa iwali. 27 Caita nacai, picacué
pibaaca ndicha nutdacai. Yai nucalidéericuéca

piri ibaacanéeri iyu, iwawacutacué picalidaca
nalini amalanama. Yai nucalidéericuéca piri
iwali méetauculé aibandi licha, placué picalidaca
cachainiiri iyuni ata macai néemiacatalétani.
28 Picdcué cdalu pia éeri minandi ficha yaaliméeyéica
invacuéca pia quéwa camitacué ndalima nandacuéca
piwawa cauri. Néese, iwawacutdcué caaluca pia
Dios {icha, yai ydaaliméerica yeeddcuéca picduca,
yUucacaténdcué pia nacdi infierno iriculé, yai
quichdi camiirica ichacawa cairipinéerita lyaca.

29 Péemiacué comparacion: Aibandi nawéndaca
puchdiba masibée puubéeyéi abéeri moneda iwalina
Camicaind caweéni masibeée puubéeyéica. Quéwa
éwita camiiyéicdanita caweni nia, caicdanita Waaniri
Dios yaaliacawa nawali, icia nacai nia. Camita yéewa
abéeri masibée achumeéeri yéetdcawa camicaalicawa
Dios imaacaca yéetdcawa. 30 Caita nacai Dios
iclacuéca pila. Ydaaliacuéca macaita piwali, ata
caisimaléndcaalicué piiwita ibaind, ydalia nacaiwa
Dioscdind idéca iputaaca nia abeéerinamata; caita
Dios ydaliacawa piwalicué. 31 Ind picdcué cdalu pia
wenaiwicandi licha, cawenicdind Dios iicacuéca pia
ndicha nidi masibée puubéeyéica manubéeyéica”,
limaca wali yai Jesusca.

Los que reconocen a Jesucristo delante de los
hombres

32 Jesus fimacaté wali, wia yéewaidacaléca:
“Cawindcaali wenajwica icalidéerica iindwandwa
yeebaldaca nutdacdi wenaiwicandi yaacueserm
yasi nda nacai nucalidapind lindwand iwali nuasu
wenaiwicacani NuUaniri Dios cheénuniiséeri iriwa.
33 Quéwa cawindcaali camliirita icalida iindwanawa
yeebdidaca nutaacai wenaiwicandi yaacuésemi, yasi

nua nacdi nucalidapind iindwand iwali, cAmita nuasu
wenaiwicacani NUaniri Dios chénuniiséeri iriwa”,
limaca wali yai Jesusca.

Jesus, causa de division

34 Jesus limacaté wali nacai: “Picacué piindidawa
wenaiwicandi nayapind matuibandita ndapichawdaca
nudécdanita NUandaca. jCamliirital Néese, camitapind
abédanama ndiwitdise nuwali. 35 Nudéca nllanaaca,
ina asianai nauwideca namanipindca ndaniriwa,
inandi nacdi nauwideca namanipind naatlawa,
nayéeru nacdiwa. 36 Caita macdita nauwideca
namanipind néendndisiwawa, niacaind abénaméeyéi
neebdidapind nuli, quéwa aibandi camita neebdaida
nuli.

37 Cawindcaali cdininéerica iicdca nuicha ydaniri,
yaatla nacdiwa nuicha, camita yéewa nuasu
wenaiwicacani. Aibacaali nacai cainin€erica
iicaca nuicha liriwa, lidu nacdiwa nuicha, camita
yéewa nUasu wenaiwicacani. 38 Iwawacutd nuasu
wenaiwica matuibandiri iyl imadaaca dibanai
nauwichaidacani nuwaliise, naicdani nacai iquinina,
éwita nanuacaalini cruz iwali yeebdidacaina
nutaacdi. Iwawacutd nacdi imanica macdita caide
iydwa nuchuuliana. Cawindcaali camiirica Imani
cai, Camita yéewa Nulasu wenaiwicacani. 39 Aibacaali
camiirica iwawa yeebdida nutaacdi ipichand
yuuwichdacawa nulipind, candca iri icduca camdiiri
imaalaawa. Quéwa cawindcaali yeebaidéerica
mamaaldacata nutaacdi, éwita nanuacaalini, yacata
idéniéripind icducawa camiiri imdaalaawa”, limaca
wali ydi Jesusca.

Premios

40 Néeseté Jesus iimaca wali aniwa: “Cawindcaall
yeebdidéericuéca pitaacai, yeebdidapina nacai
nutaacdi. Néese nacdi, cawindcaali yeebaidéerica
nutaacdi, yeebdidapind nacai itdacdi, yai Dios
ibanuerica nua aléi. 41 Aibacaali wenaiwicanadi
yeebdida Dios yaasu profeta itaacdi, namanicaali
nacai profeta iri cayabéeri profeta icalidacdina
nali Dios itaacdi, yasi Dios yaapina nali caweéniiri
cairide iydwa Dios yaand cawenliri yaasu profeta
iriwa.  Aibanadi wenaiwica neebdidacaali itaacai
cayabéeri liwitdise, namanicaali nacai iri cayabéeri
caydbacdind Iliwitdise, yasi Dios yaapind nali
caweniiri cairide iyawa Dios yaand caweniiri
cayabéeri liwitdise irl. 42 Cawindcaall imanfirica
cayabéeri nuéwdidacaléndi camiiyéi cachaini iri,
nuasundicdind nia, Dios yaapind iri cawendiiri
Iydudaacdind niai yeebaidéeyéica nutaacai. Ewita
yaalimdcaanita yaaca nairaca meeda casaliniiri Uni,
caicdanita Dios yaapina iri cawenliri iyludaacdina
Nuasundi”, iimaca wali yai Jesusca.

11

Los enviados de Juan el Bautista

1 Néeseté Jesus idécandamité yaalaaca wia
docéeyéiyeewdidacaléca, ya yaacawa yéewaidacaténa
wenaiwicandi dibandi lyacale iricu, ydara cadlica,
icalidaca nacai nali yai cayabéeri taacdisica.

2 Néenialité Juan el Bautista, lyéerica presoiy€i
ibanalicu, yéemiaca iwali yai Cristo imaniirica. Néese
Juan ibanuaca yéewdidacaléndiwa abénaméeyéi
naacaténdwa Jesus yaatalé. 3 Juan iwawacaté
nasutdca néemilawa Jesus asaisi bdisicaali Dios
néeséericani, yai wenaiwica Dios ibanuéripindcaté



SAN MATEO 11:4 lviii SAN MATEO 11:9

judio icuérindpina, neéese cCamicaalli yanii, ya
iwawacutd nacuaca aibata yaanaaca.

4 Néese Jesus limaca nali: “Péeplacuéwa Juan
yaatalé. Picalidacué Juan irini pidéendcuéca piicaca
numanica, pidéenacuéca nacai péemiaca nucalidaca
wenaiwicandiiri. > Picalidacué Juan irini matuiyéimi
idéca iicdidaca, éeruiyéimi yaabali nacadi nadéca
naipindanica, cachdunéeyéimi Iimami lepra iyu
nacai, idéca cayabaca nia ulaicdi licha, mauwiiyéimi
nacdinadéca néemiaca, yéetéeyéimiwa nacdi nadéca
namichaacawa yéetdcdisi licha, catlulécanéeyéi
nacai nadéca néemiaca nNuwawaca nuwasaaca
nia Dios yaasu yuUuwichaacdisi ficha. Picalidacué
Juan irini yaaliacaténdwa idéca nuianaaca, nua Dios
néeséerica. 6 jCasiimdica cawindcaali wenaiwica
yeebaidéeyéica nutaacadi mamaalaacatal” limaca yai
Jesusca.

7 Néese idécandamité Juan yéewdidacalénai
yeeplUacawa Jesus licha, ya Jesus idabaca icalidaca
Juan el Bautista iindwand iwali. Jesus limaca
wenaiwicandi irl: “Baaluité placatécué piicaca
wenaiwica yeepuniiricawa chuiri cali linata, ydara
Juanca. Camiiritaté machawaaca liwitdise yai
aslali piiquéericatécué, caide iyuwa masicai
cduli ydawiaddidéerica meeda. 8 ¢Caindsicué
piicaté néré? Camiiritaté asiali caweniiri ibale
yai piiquéericatécué. Pilaliacuécawa cawindcaali
caweniiy€ica ibale lyéeyéica nacai caasuiri iyu,
nayaca cayabéeri capli iricu caide iyuwa reynai
iydand, icueyéica manubéeyéi wenaiwica. 9 Néese
pilacuécawa baaluité manacuali yuuculé cainawairi
piicacaténaté profeta icalidéerica taacdisi Dios
inumalicuise.  Bdisita profetacani, yai Juanca,

quéwa maAiniiri cachainica dibandi profeta

ficha candnama. 10 Yai Juanca, ydcata ydara

nacalidéericaté iwali taacdisi Dios inumalicuise. Dios
yaasu profeta itandacaté tadacdisi Dios Iiméericaté

[iriiriwa. Dios iimacaté:

‘Nuchuuliapinad pipichalé nuasu wenaiwicawa
icalidéerica nutaacdiwa. Ya yaapindcawa
pipichalé yaalaacaténa wenaiwica
nachunlandpind ndiwitdisewa yéewandpina
nataidaca pia cayaba plandacaaliwa naatalé’,

fimacaté yai Diosca. 11 Péemiacué caydba, candcata

aiba wenaiwica cachainiiri Juan ficha neewiise
macai €eri minandi. Quéwa cawindcaali wenaiwica
yeebaidéeyéica Dios itaacdi siucdisede, yéewandpind

Dios icuaca nia, maini cachainipindca nia Juan iicha,

éwita camicdanita maini cachainica nia Dios lyacale

iricu Dios icuacataléca macaita chénuniré.

12 “Baaluité Juan el Bautista idabacaalité icalidaca
Dios itaacdi ata siuca nacaide, €eri minandi
namanica bdawéeri Dios yaasu wendaiwicandi
iri, ya naalimaidaca namadalaidaca cawindcaali
yeebdidéeyéica Dios itaacdi, iwawéeyéica Dios
icliacania. 13 Macditaacdisi profetandiicalidéericaté
Dios inumalicuise, diba taacdisi nacdi Dios
ichuuliéricaté profeta Moisés itanaanapind, macaita
yai taacdisica icalidacaté walini caindcaall iyu Dios
icuandpinaté yaasu wenaiwicawa. Caité nacalidaca
Dios itaacdi ata Juan el Bautista yaanaacatalétaté.
14 Cawawanatacué pialima peebdidaca yai taacdisica:
Juan el Bautista, yacata profeta Elias nacairi, yai
iwawacutéericaté yaanaaca ipichawdise israelita
icuerindpind yaandaca. 15 Cauwliyéicaalicué pia,
péemiacué nutaacai.

16 “Nucalidacué piri caind pliwitdise, piacué
wenaiwicaca lyéey€ica Siuca. Péemilacué
comparacion: Caicuéca piade iyuwa Sumanai
yaawin€ey€icawa ayapulicubda bamuchuamibaa
yacalé. Néese namadidaca nanacaiyéi iriwa:
17 “‘Wadéca wapuliacuéca piri iwa, quéwa camitacué
pilabaa; néese wadéca wacantaacuéca piri cancion
caide iyuwa nacantaand yéetéeyéimiwa lwali, quéwa
camitacué plichdani’, cai ndimaca. 18 Caita nacdi
pidécuéca pimanica. Juan el Bautista yaanaacaté,
ya imaacaca lichawa iydacaléwa isutacaténd ydawawa
Dios 1licha manuisiwata, camita nacdi lira uva
ituni. Quéwa piimacatécué Juan iwali demoniosa
lyaca iwawalicu. 19 Siticade nudéca nuandaca, nua
aslali Dios neées€erica. ~ Nuydaca nuydacaléwa,
nuira nacai uva ituni. Néese plimacuéca nuwali
camuniiricasa nUa, cdandirisa iydaca iydacaléwa nua,
casiimdicasa nacdi nucamaca, nUacawé€eriddandsa
nacdi cabdyawanéey€i wenaiwica, nia nacai
yeedéey€ica plata néendndi judio lichawa Roma
lyacalend yaasu gobierno iripind. Caita piimacuéca
nuwali camicdindcué piwawa peebdidaca nutaacai.
Quéwa cawindcaali yeebdaidéeyéica Juan yaasu
taacdisi, nutaacai nacai, naasdidaca Dios idéca
imaacaca caaliacdica nia baisiiri iy0”, limaca yai
Jesusca.

Los pueblos desobedientes

20 Néese Jesus yaalaaca nia cachainiiri iya niai
yacalé minandica aléera Jesuds imanicatalécaté
batéwa macdita ydi camliirica wenaiwica idé
imanica. Yaaldaca nia cachainiiri iyd camicainaté
nawenuada naiwitdisewa Dios iripind. Ya Jesus

fimaca nawali: 21 “Mdinicué piuwichaapindcawa,
piacué israelitaca iyéeyéica Corazin 1lyacalena
iricu, Betsaida lyacalena iricu nacai! Ewitacué
piicdcdanita numanica péewibda madécand yai
camiirica wenaiwica idé imanica, caicdanitacué
Camita piwénuada piiwitdisewa pibdyawand lichawa.
Piydundidacuéca mainiiy€ica cayabaca pia ndicha
niara camiiyéica israelitami 1lyéeyé€icaté Tiro
lyacalend iricu, Siddn lyacalend iricu nacai, iyéeyé€ica
méetauculé Israel yaasu cali ficha. Quéwa camitaté
maini bdawaca nia piichacué. Camitaté naica aiba
imanica néewibaa caide iyuwa numaniind peewibaa.
Quéwa naicdcaalité cairitd, ya nawenudadacaté
naiwitaisewatd  caquialéta  Dios  iripinata,
Camicaindté madini bdawéeyéica nia iyuwacué
pia, yad nacai nawalicaté nabalesiamiwa bdawéeri
licAcandwatd, napusua nacadi nawallisewa catali
ndasaidacaténaté achumaca nawawa nabdyawana
iwaliwatd. 22 Quéwa nUumacué piri, aiba e€eriwa
Dios yuuwichaidapind bdawéeyéi wenaiwica, yasi
piuwichaapindcuécawa mdini cachainiwanai ndicha,
niara camiiy€ica israelita lyéeyéicaté Tiro lyacalena
iricu, SidoOn liyacalend iricu nacdi, mainicdindcué
bdawéeyéica naicha pia. 23 Piacué nacdi Capernaum
lyacalend minandica, piyUundidacuéca mainipind
Cdimiétacanaca pia, caide iyuwa Dios lydana
chénuniré. jCamliirital jNéese Dios yUucapinacué
piawa iriculé yaara utawi mdiniiri depuiwaca,
madinicatalé depuiwaca naicha cananama! Ewitacué
piicacdanita numanica peewibaa madécand yai
camliirica wenaiwica idé imanica, caicdanitacué
camita piwenuada  piliwitdisewa pibdyawana
lichacuéwa. Piyuunaidacuéca madiniiy€ica cayabaca

pia ndicha niara camiiyéica israelita lyéey€icaté
Sodoma lyacalena iricu. Quéwa camitaté maini
bdawa nia plichacué. Camitaté naicad aiba imanica
neewibda caide iyuwa numaniind peéewibaacué.
Quéwa naicacaalité cairitd, yad nawenuadacaté
ndiwitdisewatd caquialéta Dios iripindta, camitaté
nacdi Dios imdalaidaca niata, ya nacai nayacalemi
Sodoma lyacaté mamaalaacatata ata sitica nacaide,
Camicdinaté madini bdawéeyéi nia iyuwacué
pia. 24 Ind nudumacué piri, diba eeriwa Dios
yuuwichaidapind bdawéeyéi wenaiwica, yasi
piuwichaapindcuécawa maini cachainiwanai
ndicha niara camiiy€ica israelita lyéeyéicaté
Sodoma iyacalend yaasu cdli linata, mdinicainacué
bdawéeyéica naicha pia”, limaca yai Jesusca.

Vengan a miy descansen

25 Néenialité Jesus Iimaca Ydaniri Dios iriwa:
“Pia, Nuaniri Dios, nuaca piri cayabéeri,
pla Nacuerindsairica macdita niai lyéeyé€ica
chénuniré, chai e€eri iricuiyéica nacdi. Nuaca piri
cayabéeri pimaacacdind nali piliwitdisewa, niai
yeebdidéeyéica pitaacdi caide iydwa Sumandi
puubéeyéi neebdiddand, yéewandpind daiba eeri
minandi iydundidéeyéi cdaliacdica camita ndalima
ndaliacawa piiwitdise iwali. 26 Baisita, NUaniri, pidéca
pimanica caide iyuwaté piwawdand pimanica”,
limaca yai Jesusca.

27 Néese Jesus {imaca wenaiwicandi irf:
“Nuaniri Dios idéca imdaacaca nualiacawa macaita.
Abéerita Nuaniri yaaherl baisiiri iy nuwali, yai
lirica. Abéerita nua, yai lirica, ydaliéri baisiiri
iya Nuaniri iwali, abéerita nacai cawindcaali

wenaiwicandi numaaquéey€ica ydaliaca Nuaniri
iwali, caide iydwa nuwawaana, yai Iirica.
28 Aquialécué nuatalé, peebdidacué nutaacai,
piacué macaita chamaléeyéica. Pidécuéca
piibaidaca cachainiiri iyd pimanicaténdcué macaita
caide lyuwa dibandi ichuullandacué pimanica
caulenéeri wawasi Dios iripind.  Piacué nacai
achuméeyéica {indidacawa iwawawa ibdyawana
iwaliwa, aquialécué nuatalé, ya numaacacué
piyamadidaca piawawa caulenéeri wawasi licha,
numaacacué nacai nuwawawa pibayawana
ficha. 29 Peebdidacué nutaacdi, pimanicué nacai
caide iyuwa nuchuuliandcué pia.  Pimaacacué
nuéwdidaca pia, plyacaténdcué caide iydwa nuydana,
nua camiirica caluéri Iiwitdise, nua camliirica
cdimacai iicad ydawawa. Nuacawéeridapindcué
pia, waibaida nacdi waapichawdaca. Caitacué
pialimdpina piyamaidacawa pibdyawana iichawa,
licha nacai yai caulenéeri wawasi dibandi
ichtuwuliéricuéca pimanica Dios iripind. 30 Camita
maini caulendcué plicha peebdiddandpinacué
nutdacdi, pimaniindpindcué nacai caide iyuwa
nuchuulianacué pia, nuacawéeridacdinacué pia,
numaacapindcué nacai casiimdica pia”, limaca yai
Jesusca.

12

Los discipulos arrancan espigas en el dia de re-
poso

1 Néenialité aiba sdbado judiondi
iyamaidacatdicawa Jesus yeepunicawa ayapulicubaa
banacalé yéewibaa, waapicha wia yéewdidacaléca.
Y4 maapica wia, ind weedaca achumadanata trigo

ituind banacalé iicha waydapindwa, judio liwitdise
imaacacdind wenaiwica needdca nayaapindwani
achumadanata lyacand dibandi ibanacale yéena,
mdapicaali nia. 2 Fariseondi naicacaté weeddaca
banacalé iyacand, ya naicdca yai wamandiirica iywa
libaidacalési Indté ndimaca Jesus iri:

—Piicdcd yai namaniindca.  Péewdidacalénai
naibaidaca sitica sdbado wayamaidacatdicawa. Dios
Camlta imaaca waibaidaca silica €eri —ndimaca iri.

3 Néese Jesus fimaca nali:

—Pidécuéca piimaichaca taacdisi piléericuéca Dios
itdacdi iricuise waawirimi rey David iwali, baaluité
maapicaaliténi, dibandi nacdi yaapichéeyéi asiandica.
4 David iwalliacatéwa Dios yaasu manuiri capiima
limamisiiri iriculé, yai israelitanai isutdcatdipind
Dios {icha. Y& iyaaca pan namaniiricaté Dios iri
ofrenda pina sacerdotendi iyaapina. Ewita Dios
imaacacdanita niawamita sacerdotendi iydaca yai
panca, caicaanita camitaté yuuwichaida David,
nia nacdi asiandi yeepuniiy€icatéwa ydapicha,
maapicainaté nia, inaté catiulécanaca Dios iicdca
nia. 5 Pidécuéca piimdichaca nacdi diba taacaisi
profeta Moisés itaneericaté Dios inumalicuise.

Moisés Iimacaté sacerdotendi camita namani
nabdyawandwa éwita naibaidacdanita templo iricu

sdbado wayamaidacatdicawa. Mainl iwawacutdca
ndibaidaca Dios iripina templo iricu namanicaténd
macaita caide iydwa Dios iwawdand. Cachainica
templo sdbado licha iwawacuticaind wenaiwica
naaca Dios icaaluinind é€eri imanubaca, sabado
nacdi. 6 Quéwa nuumacué piri, nua iyéerica chai
péewi, cachainiirica nda templo ficha. 7 Camitacué
péemia caindcaali limaand d&iba taacdisi profeta

Oseas itaneericaté Dios inumalicuise. Dios iimacaté:
‘Ewitacué plnuacaanlta madécana  pipirawa

iyawa sacrificio  piacaténdcué nucaaluining,
Caicdanita cand iweéni meedd nuicdca yai culto
pimaniiricuécasa nuli camicaalicdwa piicaca aibanai
ipualé, piyuudaacaténd nia’, iimaca yai Diosca.
Bdisicaalicué péemilacaté caindcaali Iimdana yai
taacdisicata, ya camitacué pichdawaa nainawana
iwali badawéeri iyutd, nidi nuéwaidacaléca camiiyéica
imani ibdyawandwa. 8 Ind Dios idéca ichuuliaca
nua, aslali Dios néeséerica, numMaacdandpind nuasu
wenaiwica namanica caide iylwa nuwawdana, €eri
imanubaca, ydi sdbado nacai wayamaidacatdicawa,
wia judioca —limaca yai Jesusca.

Elhombre de la mano tullida

9 Néeseté Jesus yaacawa, ya iwalllacawa
judiondi yéewdidacaalu iriculé, 1iyéerica néré.
10 Tyacaté néeni abéeri asiali icdapi ituwiéricawa
licha. Abénaméeyéi fariseo naicdidaca Jesus iri
naicacaténd asaisi imanicaalipinaté aiba wawasi
ndaliméerica nachdawaaca iindwand iwali iwaliise,
fariseondi ndimacdindté libaidacalésicani  yai
Jesus ichuniandca wenaiwicandi. Ina nasutaca
Nnéemiawani, ndaalimaidacaténa naicawani. Ya
ndimaca Jesus iri:

—Wawawa wdallacawa caindcaali plindidacawa.
¢Dios  Imaacasica  wachunlaca  cauldiquéeyéi
wenaiwica sabado iricu wayamaidacataicawa? —
ndimaca ndalimdidaca naicdwa Jesus. 11 Néese Jesus
limaca nali:

—Péemiacué comparacion: Pidéniacaalicué
pipirawa oveja, néese yUuwaacaaliwa utawi
nacdicha  iriculé  namusuadacatdise  Uni,

icamitasicué pimusuadacani caquialéta, éwita
sdbado iricucdanita, yai €eri wayamaidacatdicawa?
12 Néeni, madiniiri caweénica wenaiwica oveja
licha. Ind ¢cdndcué camita pialiawa Dios imaacaca
wamanica cayabeéeri dibandi iri sitica sdbado iricu?
—iimaca ydi Jesusca. 13 Néese Jesus limaca iri yai
aslali icdapi ituwiéricawa licha:

—Piducua picdapiwa —Ilimaca yai Jesusca. Ya
aslali iducuaca icdapiwa, ydata caydbaca icdapi
caide iyuwa abéemaa icdapi. 14 Quéwa fariseonai
namusuacanacditawa judiondi yéewaidacaalu licha,
ya nadabacaté ndaindidacawa caindpindcaalité iyu
ndalimdana nanuaca Jesus.

Una profecia acerca de Jests
15 Néeseté Jesus ydaallacawa  ndaiwitdise

nawawdaandté nanuacani, ya Jesus yaacawa ndicha,
manuba quéwa wenaiwica yaacawa ydamiwadise.
Jesus ichuniaca macaita cauldiquéeyéi wenaiwica
yaaneey€icaté yaatalé. 16 Y4 yaalaaca nia cachainiiri
iyu ipichand nacalidaca iindwand iwali manubéeyéi
wenaiwica iri ichuniandté nia. 17 Caité Jesus
imanica caide iyuwaté profeta Isaias icaliddanaté
tdacdisi Jesus iindwand iwali Dios inumalicuise. Dios
limacaté:

18 “Yicata nuasu wenadiwica iibaidéerica nulipind,
nuedéerica libaiddandpind nuli. Yacata
Caininéerica nuicdca, ydacata casiimadirica
nuicdca. Ya numaacapind iri Espiritu Santo
ictiacaténd liwitdise. Ya icalidapind nutaacdi
camiiyéi israelita iri, ndaaliacaténdwa
nuwawaca nayaca machacaniiri iyu.

19 Camita itdanipind Qluléeri taacdisi iy\, camita nacai
yéemianicawa. Candca nacai yéemiéri itaacai
imaidaiddana cachainiiri iyu calle iricubaa
bamuchuami yacalé.

20 Imanipind  caydbéeri  machawaaquéeyéi
irf, 1iicdpind@ nacadi napualé, caw-
indcaall iwawéeyéica yéetdcawa,  ata
imaweéniadacataléta macaita baawéeri.

21 Camliiyéi israelita yeebdidapind itaacdi, yaasu
wenaiwica nacai nia”,

limaca ydi Diosca.

Acusan a Jesus de recibir su poder del demonio

22 Néeseté natéca matuiri asiali Jesus yaatalé,
abéeri matuiri, mataacdiri, demonio idacuacaina
liwitdise. YA Jesus ylucaca demonio aslali {icha,
Ind catuica aniwani, itdani nacai aniwa. 23 Néese
macaita wenaiwica naindidacawa manulslwata
naicdidaca Jesus iri. Y4 nasutdca néemiawa
niawdaca: “gYatasica rey David itaquérindmi, Dios
ibanuérica wacuerindpind, wia judioca?” ndimaca
naliwdaca.

24 Néese fariseondi néemiacdindni, ya ndimaca
nali: “Yai asiali Jesusca idénlaca Beelzebu liwitdise,
yai demonio liwacalindca. Ina yéewa Jesus yuucaca
demonio wenaiwica licha Beelzebu liwitdise iyu”,
ndimaca Jesus iwali.

25 Jesus ydaliacawa ndindiddandwa. Ina
limaca fariseonai iri: “Péemiacué comparacion:
Wenaiwicandi ipéliacaall lipunitawdaca, yasi naasu
cali imdalaacawa.  Caita nacai yacalé minandi,
aibanai néendndi nacai napéliacaali ndipunitawaaca,
néese camita ndalimd nayaca ndaapichawdaca.
26 Caita nacdi, candcatdita Satands yuUuca yaasu

demoniondiwa wenaiwica ficha. Satands yuucacaall
demonio wenaiwica lichata, ya ipéliaca meeda
yaawatd. Ydasi imdaldacawa nacdi ydi ichainicatd,
yai Satandsca. Ind ¢cdndcué camita pilaliawa
camita Nuuca demonio wenaiwica licha Satanas
liwitdise iyu? 7 Pidécuéca piimaca nuucacasa
demonio = wenaiwica 1iicha Beelzebu _Iliwitaise
iyu. Pichdawaacaalicué nuinawana iwali cai
mamaaldacata, yasi iwawacutdcué picalidaca
nulini cawindcaali ichaini iyl péewaidacalénaicuée
naucaca demonio wenaiwicandi iicha. Pialiacuéwa
camita nduca demonio Beelzebu {iwitdise iyu.
Ind niata péewdidacalécuéca ndasdidaca camitacué
picalida nuindwand iwali bdisiiri iyd. 28 Nuucaca
demonio wenaiwica licha Espiritu Santo liwitdise
iyd, ind nudéca nuasdidacuéca piri Dios icuaca
abéechianaméeyéi wenaiwica péewibaa.

29 “Nuucaca demonio wenaiwica ficha nuiwitdise
iyuwa, cachainicdind nua Satands ficha. Péemiacué
aiba comparacion: Caide iyuwa cayéedéeri lydana,
Camita cayéedéeri ydalimd iwaluacawa iriculé aiba
cachainiiri aslali icapeeca iyéeduacaténa Ilicha
yaasu, camicaalicdwa cayéedéeri idacua Ilichawa
yai cachainiiri aslalica quéechacdwa. Iwawacutd
cayéedéeri imanica cai, yéewacaténd iyéeduaca
cachainiiri aslali yaasu.  Caita nacdi nualima
nudacuaca nuichawa Satands nuwasaacaténd
licha wenaiwica. Pidécuéca pitaanica baawéeri iyu
Espiritu Santo iwali.

30 “Pfacué camliyéica abédanamata {iwitdise
nuapicha, piuwidecuéca pimanica nua; camitacué
piytudaa nuwacdidaca wenaiwica Dios iripind, néese
piytudaacuéca Satanas iméeraidacaténd wenaiwica

Dios licha meeda.

! “Ina peéemlacué cayaba. Dios imaacapina
iwawawa 1lichéi macai Iiwitdand bdaawéerica
wenaiwica 1maniirica, itaaniirica nacai Dios
iwali baawéeri iyu, nawentadacaali naiwitdisewa
nabayawand lichawa. Quéwa wenaiwica itaanicaali
bdawéeri iyu Espiritu Santo iwali, ya candcatdita
Dios imaaca iwawawa ibdyawana {icha. 32 Aibacaali
itdani bdawe€eri iyu nuwali, nua aslali Dios
Nnéeséerica, Néese iwenuadacaali liwitdisewa Dios
iripind aniwa, ydasi Dios imadaacaca iwawawa
ibayawand licha. Quéwa itaanicaall baawéeri iyu
Espiritu Santo iwali, néese camita quirinama Dios
imaaca iwawawa ibayawand licha chdi e€eri iricu,
camita nacai walisaipind e€eri iricu”, limaca yai
Jesusca.

El drbol se conoce por su fruto

33 Jesus {imacaté fariseondi irf: “Péemiacué
comparacmn Cayabeem aicu yaaca wali cayabéeri
yaacasi. Baawéeri aicu idénlaca lyacanawa baawéeri.

Caita waaliacawa macdi aicu iwali. Caita nacai
plahmacue plahacawa nuwali pllcacama caindcaall

numanica. 34 jPlacué caiyéide iyuwa aapi iculdle!
Caide iyuwa aapi imusuaddand iculdlewa inuma
iricuisewa, caita nacdi camitacué pialima pitaanica
cayabéeri wawasi iwali bdawacdindcué piliwitdise.
Ina yai baawéeri taacaisi pitaaniiricuéca, pidécuéca
pimusuadacani  piwawalicuisewa, yacdindcué
piwawa idéca ipuniacawa bdawéeri taacdisi iyu.
35 Caydbacaall wenaiwica liwitdise, ydsi itaanica
nacdi cayabéeri wawasi lwali, yacdind liwitdise
cayabeéeri lyaca iwawalicu. Caita nacdi baawacaall
wenaiwica liwitdise, ydsi itaanica baawéeri

wawasi liwali, yacdind Iiwitdise bdawéeri lyaca
iwawalicu. 36 NUlumacué piri, Dios yuuwichaidapind
bdawéeyéi wenaiwica e€eri 1madalaacaalipindwa,
ya yuuwichaidapind nia iwaliise macai taacdisi
canéerica iweni ndiméericaté. 37 Caide iyuwa
pitaaniind, yasi Dios iicdandaca pia, yacaina pitaacai
yaasdidaca caindcaall pliwitdise. Pitaanicaali
cayabéeri wawasi lwali, yasi caydbaca Dios iicaca
piaiyuwa mabdyawanéeri, cayabacdind piiwitdise, ya
camita Dios yuuwichaidapind pia. Quéwa pitaanicaali
bdawéeri wawasi iwali, yad bdawaca Dios iicaca
pia, cabdyawanéeri, bdawacaina piiwitdise, ya Dios
yuuwichaidapind pia”, limaca yai Jesusca.

La gente mala pide una sefial milagrosa

38 Néeseté abénaméeyéi fariseo, dibandi nacai
yéewaidéey€ica wenaiwica templo iricu ndimaca
Jesus irt:

—Pia, yéewdidéerica wenaiwica, wawawa waicdaca
pimanica wawasi camiirica wenaiwica idé imanica
—nadimaca. 39 JesUs {imaca nali:

—Piacué bdawéeyéica Iliwitdise, piacué nacai
iwenuadéeyéica liwitdisewa Dios licha, pidécuéca
pisutdca nuicha numaniindpina piicd yai
camlirica wenaiwica idé imanica, quéwa camita
numanicué piri cairi wawasi. Numaacacdita
piicdca numaniindpina caide iyuwaté profeta Jonas
iydanaté. 40 Caide iyuwaté Jonds iyamdandtéwa
manuiri cubai idéericu maisiba €eri, caita nacai nla
aslali Dios néeséerica nuyapind cali iricu maisiba
eeri. 41 Niara camiiy€ica israelita iyéeyéicaté Ninive
lyacalend iricu namichaapindcawa yéetdcdisi licha
éeri imaalaacaalipinawa Dios yuuwichaidacaalipina

baawéeyéi wenaiwica. Nabaluapindwa Dios
lipunita yéewacaténa Dios icalidaca naindwana
iwali, caindcaali bdawéeri namaniiricaté. Piacué
israelita 1lyéey€ica Siucade pimichaapindcué
nacaiwa. Yasi Ninive lyacalend minandimi
nachdawaacuéca piindwand 1wali, baaluitécaina
Ninive minandi nawenuadaca ndiwitdisewa Dios
iripind néemiacainaté profeta Jonds icalidaca
nali taacaisi Dios inumalicuise. Néese, €éwita
Nuyacdanita peewibaa siucade, nua cachainiirica
liwitdise profeta Jonds ichaini licha, caicdanita
camitacué peebdida nuli. Ina cabayawandacuéca
Dios iicdca pia. 42 Ua nacai Sur yaasu cali
liwacalumi camiichua israelita umichaapindcawa
yéetdcaisi licha uchdawaacaténdcué piindwana iwali,
piacué israelitaca e€eri imdaldacaalipindwa Dios
yuuwichaidacaalipind baawéeyéimi. Baaluitécdina
Uanaaca maini déecuise chai waasu cdli linatalépina
Uémiacaténaté rey SalomOn itdacdi maini
cdaliacdica, Ualiacdindatéwa Dios imaacacaté Salomon
icalidaca taacdisi cdaliacdiri iyu. Quéwa éwita
Nuyacdanitacué péewibaa, nua cachainiirica liwitaise
rey Salomon ichaini iicha, caicdanita camitacué
peebdida nuli. Ind cabdyawanacuéca Dios iicaca pia
—Ilimaca yai Jesusca.

El espiritu impuro que regresa

43 Jesus limaca nali: “Demonio yaacaaliwa
wenaiwica licha, yasi demonio imeéerdacawa
chulri cdli linata, ya icutdca lyamdacatdipinawa.
Camicaall demonio yaanaa iyamadacatdipindwa,
yasi limaca lindidacawa iriwa: 44 ‘Nuépuacawa aniwa
nucapée néréwa ydara wenaiwica nudécatdiseca

NUacawa licha’, limaca iriwa. Néese demonio
yeeplacawa aniwa, yasl demonio yaanaaca
wenaiwica cdiwitdiséeri caide iyuwa cayabéeri
capli mais€eri natunuérica, nachunierica nacai
cayaba. 45 Néese demonio yaaca iwacdidaca
yaapichawa siete namanubaca demonio mainiiy€i
bdawaca licha. Y4 macaita nawaluacawa wenaiwica
iwawaliculé, nadacuacaténa liwitdise. Yasi
namanica iri baawéeri maini ficha yai baawéerica
idabaanéeri demonio imaniiricaté irl quéechacawa.
Caita nacai placué wenaiwicaca bdawéeyéica
piuwichaapindcuécawa maini cachainiiri ficha yai
quéechéericaté piuwichaandcuécawa”, limaca yai
Jesusca.

La madrey los hermanos de Jestis

46 Jdecunitaacd Jesus icalidaca wenaiwicandi irini,
Néese ydatla yaandaca nére, Jesus yéenandi yaapicha
nacdi, nawawacdindté nataanica Jesus ydapicha.
Quéwa naballlacawa baachdwdise capii ficha. 47 Ina
aiba limaca Jesus irt:

—P1iatua, péendandi  nacai  nabaluacawa
baachawaise. Nawawa nataanica piapicha —limaca.
48 Quéwa Jesus limaca iri ydi asiali icalidéerica iri
naindwana:

—Péemia yadi nuumdandca nuatla iwaliwa,
nuénandiiwali nacdiwa—iimaca ydi Jesusca. 49 Néese
Jesus iicdidaca wali wia yéewdidacaléca lyéeyéica
yaapicha, ya imichaidaca icdapiwa wapualé. Ya
limaca:

—Niai wenaiwicaca nuicaca nia iyudwa
nuatlandiwa, Nuéndndi nacdiwa. 50 Yacdind
cawindcaall wenaiwica imaniirica caide iyuwa
Nuaniri Dios chenuniiséeri iwawdand, yacata

nuiquéerica caide iyuwa nuéndsairiwa, nuéndsaatia
nacdiwa, nlatla nacaiwa —iimaca ydi Jesusca.

13

La pardbola del sembrador

1 Néeseté yata e€ericaté Jesus imusuacawa capii
licha yaacaténdwa Galilea icalisanind néré. Ya
ydawinacawa Cdina linata. 2 Ya maini manubaca
wenaiwicandi nawacdiddyacacawa yaatalé, ind Jesus
iwaluacawa barca iriculé, ya ydawinacawa barca
iricu. Nidi manubéeyéi wenaiwicaca nayamaacawa
Caina linatata.

3 Néese Jesus yeéewdidaca nia manuba
comparacion iyu. Ya limaca nali: “Abéeri asiali
ibana yaacawa ituindsi. Ya yaacawa caide iydwa
ndiwitdise nabandand ituindsi, ya yaaca icasdaca
yaacawa banacalé. 4 Yaaca icasdaca yaacawa, yd
abénaméeyéi ituindsi yuuwdaacawa ayapulicubaa,
ya masibee yaanaaca néré, ya naydaca limi.
5 Aiba ituindsi y€end ylduwaacawa cdli iinata iba
yéewiré, candcatdica cayadba cali ibaniiri Y&
banacalé iimi ibacdcawa raunamadita, camicaina
ibani néeni cdli. 6 Néese €eri imusUacawa, ya
icanaca cachaini, yeemadca yai banacalé, ya chuicani
candcdind ipichu caydba cdaléeri, ind yéetdcawa.
7 Aiba ituindsi yéend yduwdacawa tulri yeewiré.
Ya idawinaacawa tuiri ydapicha, quéwa tuiri
idawinaacawa daalawaca banacalé yeewibaa, camita
ibataa banacalé idawinaacawa cayaba. 8 Quéwa diba
ituindsi yéend yuUuwaacawa cayabéeri cdli linata.
Idawindacandamiwa, ya ideéniaca lyacanawa manuba.
Abénaméeyéi yéetand nadénlaca natuindwa cien

namanubaca, dibandi yéetana nadéniaca natuinawa
sesenta namanubaca, daibandi nacdi nadeniaca
treinta namanubaca ituind. 9 Cauwiiy€icaalicué pia,
péemiacué nutaacdi”, limaca yai Jesusca.

Elporqué de las pardbolas
10 Néeseté wia Jesus yéewdidacaléca waacawa

Jesus yaatalé, ya wasutaca wéemlawani Cdna yéewa

icalidaca wenaiwicandi irini comparacion iyu.

11 Jesus iimaca wall: “Dios imaacacué pialiacawa

Caindcaall iyu icuaca yaasu wenaiwicawa. Camita

imaaca dibandi ydaliacawa, nidi manubéeyéi

camiiyéica yeebdida itaacdi. 12 Wenaiwica
lindidacaaliwa caydba nutaacdi iwali, ya nacai
y€emiacaall caindcaall iimdand, yasi Dios imaacaca
yaallacawa mamaalaacata. Quéwa aibacaali
wenaiwica camita lindidawa caydba nutaacai iwali,
yasi iimaicha nacdi yai achuméerica yaaliéricatéwa
iwali. 13 Ind nuéwadidacdita nia comparacion
iyd, niacaind éwita naicdcdanita numanica yai
camiirica wenaiwica idé imanica, caicdanita camita
nawawa haaliacawa nuwali, cawindcaali nua. Ewita
néemilacdanita nutdacdi nauwi iyuwa, caicdanita

Camita nawawa néemilaca caindcaali Ilimdand yai

nutaacdica. 14 Ind nayaca cdide iyawaté profeta

Isaias icaliddand tadacdisi Dios inumalicuise. Dios

limacaté israelitanai iri:

‘Ewitacué péemiacdanita mamaalaacata
piuwi iyuwa, caicdanitacué canacatdita
pialiapindcuéwa caindcaali limdana. Ewitacué
piicacdanita madécand wawasi pitul iyuwa,
Cadicdanitacué  candcataita  pialiapindwa
cainacaall limdand yai piiquéericuéca’,

fimaca ydi Diosca. 15 Néeseté Dios fimaca israelitandi

iwali:

‘Nidi  wenaiwicaca, Israel itaquéndinami,
cadapuleca naiwitdise, cadapuleca neebaca
nutaacdi. Mauwica nia, camiiyéi iwawa
yéemlaca nutaacdi.  Nadéca naimadidaca
natuiwa,  camiiyéi iwawa ydaliacawa
Caindcaall {imdand yai nutaacdica, ipichana
nawenuadaca naiwitdisewa bdawéeri licha
nuwasaacaténd nia nuasu yuuwichaacaisi
lichawa’,

limaca yai Diosca.

16 “Quéwa placué nuéwdidacaléca, Dios
imanicuéca piri cayabéeri manuisiwata
pialiacainacué piicdca yai piiquéericuéca pitui
iyawa, pidécué nacdi péemiaca caindcaali
limdand yai taacdisi péemiericuéca piuwi iyuwa.
17 Péemiacué cayaba, madécana profetanai, dibandi
nacai cayabéeyéi Iiwitdise nawawacaté naicaca
nua, yai piiquéericuéca, quéwa camitaté naica
nua. Nawawacaté nacadi néemilaca yai nutaacai
péemiéricuéca, quéwa camitaté néemiani”, limaca yai
Jesusca.

Jestus explica la pardbola del sembrador

18 Jesus limaca wall: “Péemiacué yai ilimdandca,
yai comparacion ibanéeri iwali. 19 Cawindcaali
wenaiwica yéemiéy€ica caindcaali iyu Dios icuaca
yaasu wenaiwicawa, quéwa camita neebdidani, caica
niade iyuwa banacalé yUuweericawa ayapulicubaa.
Ya Satands yaanaaca, ya imaacaca naimaichaca
Dios itaacai. 20Yai ituindsi yduweericawa cdli {inata
iba yéewiré limdandca caicanide iyiwa wenaiwica

néemiacaali Dios itdacdi, ya neebaidacani casiimairi
iyu. 21 Néeseta quéwa, camicdind neebdida
Dios itaacdi bdisiiri iyd, macai nachaini iyuwa,
caide iydwa candcaall banacalé ipichu cayaba,
ind neebdida itaacdi maléend eeri, caide iyuwa
banacalé yéetdcaaliwa raunamadita. Ind nadabacaali
nauwichaacawa Dios iripind, neebdidacaina itaacdi,
Satands nacai ydalimdidacaall nia namaniindpina
nabdyawandwa, yasi nayamaidaca neebdidaca
Dios itdacdi. 22 Yai banacaléca yluweericawa tuiri
yeewiré limdandca caicanide iyuwa wenaiwica
Néemiacaall Dios itaacdi, ndindidacawa nacai iwali,
quéwa bdawaca ndindidacawa nawawawa bdawanama
abégrita naasu iwaliwa, chai eeri iricuirica. Cdinina
nacai naicica naasu caweniiriwa, nawawacaind
cdasuca nia.  Macdita yai chai eeri iricuirica
ichiwaidaca nia, camita ibataa namanica caide
iyawa Dios iwawdand.  Caide iyuwa banacalé
idawinaacaaliwa bdawata, quéwa candcatdita
cayacandni, Caita nacdi niai wenaiwicaca.
Neebdca Dios itaacai bdawatata, camiirita quéwa
nawawalicuisewa, 1Ind camita madini namani
cayabéeri caide iydwa Dios iwawdand. 23 Quéwa
yai banacaléca ylduweericawa caydbacatai cali
limdandca caicanide iyuwa wenaiwica néemiacaali
Dios itdacdi, yad neebdidacani tai {iméeri iya. Ya
namanica cayabéeri caide iyiwa banacalé idénilacaali
mamaaldacata lyacandwa cayabéeri. Abénaméeyéi
namanica cayabéeri manuisiwata caide iyuwa
banacalé ideniacaali cien namanubaca lyacandwa,
macai yéetand imanubaca. Aibandi namanica
cayabéeri caide iydwa banacalé idéniacaali sesenta
namanubaca lyacandwa, macai yéetand imanubaca.

Aibanai namanica cayabeéeri caide iyuwa banacalé
idéniacaali treinta namanubaca lyacandwa, macai
yéetand imanubaca”, limaca yai Jesusca.

La parabola de la mala hierba entre el trigo

24 Neéeseté Jesus yéewdidaca nia aniwa
comparacion iyu. Iimaca nali: “Péemiacué
Caindcaall iya Dios icuaca yaasu wenaiwicawa.
Iyaca caide iyuwa asiali ibanacaali yeepunicawa
ibanacalewa. Ibanaca cayabanaméerita trigo ituina.
25 Néese tdiydpi, yai banacalé {iwacali yuuwide
yaanaaca trigo ibanacalenda yuuculé, ya ibanaca
manuba baawéeri masicai 1imi trigo nacairi
licAcandwa, cayabéeri trigosiwa {linatabaa.  Ya
yeeplUacawa licha, yai ylUuwideca. 26 Ind yéewa
macdita nadawindacawa, nhéese nadeniacaali
nayacanawa, atata bdawanaméeri masicai ydasdidaca
iyacandwa badawéeri meedd. 27 Néese banacalé
liwacali yaasu wenaiwica naicaca baawéeri masicai,
ya naacawa ndiwacali yaataléwa nacalidacaténa
irini yaasu banacalé iindwand iwali.  Naimaca
iri: ‘Waiwacali, pibanacaté cayabanaméerita
ituindsi. ¢Slisdand yaanaa yai baawéeri banacaléca
imusuéricawa yeewibaa? ndimaca. 28 Y4 ndiwacali
limaca nali: ‘Nuuwidequéera cai ibanaca néenibaa
bdawanaméeri  ituindsi  trigosiwa  yeewibaa’,
limaca nali. Néese yaasu wenaiwicandi limaca
iri:  ‘¢Piwawasica Waaca wacacaaca Ilicha yai
bdawéerica?” ndimaca iri. 2930 Quéwa ndiwacali
limaca nall: ‘Camliirita.  Picdcué picacaa yai
bdawanaméerica, ipichandcué picacaaca ydapichata
yai cayabéeri trigoca. Taacad idawindacawa
abédanamata trigo yaapicha ata weeddcatalépinata

yai banacaléca trigoca. Neéese yaasu €eri taacawa,
nuchuuliapind nuasu wenaiwicawa yeedéeyéi
banacalé lyacand needdandpind yai bdaawéerica
banacaléca quéechacawa, nadacuadaanapind ibapi
iyinama nia, yéewandpind weemadaca nia. Néese
nuchfluliapinéca needéanépiné yai cayabéeri
trigoca nuasu manuiri capii iriculé, trlgo ituind
yaalu’, {imaca yai banacalé liwacalica”, {imaca yai
Jesusca.

La parabola de la semilla de mostaza

31 Néeseté Jesus yéewdidaca wenaiwicandi diba
comparacion iyd. Y4 iimaca nali: “Péemiacué
caindcaall iyu Dios icuaca yaasu wenaiwicawa: Yai
Dios icuandca yaasu wenaiwicawa, Caicanide iyuwa
mostaza limi, aslali ibanéerica ibanacale yéewiwa.
32 Ewita achumeéeriinacdanita yai mostaza iimica,
caicdanita idécandami idawindacawa, yd manuicani
macai banacalé licha, ya idawindacawa manuicani
iydwa aicusiwa. Ind yéewa masibeée naanaaca
namanica namulubéwa mostaza yéetana yaana
linata”, limaca ydi Jesusca.

La pardabola de la levadura

33 Jests yéewdidaca nia aniwa comparacion
iyd. Ya iimaca nali: “Yai Dios icuandca yaasu
wenaiwicandiwa Caicanide iydwa levadura lydana.
Inandi yeéewladaca levadura maisibaawiriacatdi
harina yeewi, ata macaita ibesi inisdacawa”, iimaca
yai Jesusca.

Eluso que Jesus hacta de las pardbolas

34 Jesus yéewdidaca wenaiwicandi macai wawasi

iwali comparacion iyu. Yéewdaidaca nidi manubéeyéi

wenaiwicaca comparacion ydawami iyuta. 35 Jesus

yéewdidaca nia cai imanicaténd caide iyuwaté

Dios yaasu profeta icaliddandté taacdisi Jesus

inumalicuise. Yaté Jesus iimaca:

“Nucalidapind naliwani comparacion iyuwa;
nucalidapinda nali manuba wawasi iwali,
camiiyéicdwa wenaiwica yéemia iindwana
iwali, Dios idabacataiseté €eriquéi ata siuca
nacaide”,

limaca.

Jesus explica la parabola de la mala hierba entre
eltrigo

36 Néeseté Jesus isutdca ndicha wawasi
NeepUandpindwa nacapeée néréwa, nidi manubéeyeéi
wenaiwicaca. Ya Jesus iwaluacawa capii iriculé
waapicha, wia yéewdidacaléca.  Néese waacawa
Jesus yaatalé. Wasutdca wéemiawani caindcaali
limdand yai taacdisi icalidéerica wali baawéeri
masicdi iwali. 37 Ya Jesus {imaca wali: “Nua, asiali
Dios néeséerica, nUacata yai ibanéerica cayabéeri
ituindsi. 38 Yai banacalé yaalupindca {imdandca
caicanide iyuwa chai eeriquéi. Yai caydabéeri
ituindsica limdandca caicanide iyuwa Dios yaasu
wenaiwica, yeebdidéeyéica itaacdi. Yai bdawéeri
masicdica Iimdandca caicanide iyuwa baawéeri
Satands yaasu wenaiwica. 39 Yai nuuwide ibanéerica
baawéeri masicai, yacata Satanas. Yata nacai €erica
needdcatdipinaca banacalé iyacand, yacata €eripind
imdalaacatdipindcawa yai €eriquéi. Nidi yeedéeyéica
banacalé iyacand, niacata Dios yaasu dangelndi.
40 Caide iyuwa needdcaall bdawéeri masicdi,
neemdandpind nia quichdi iricu, caipind nacai

lyaca imdalaacaalipindwa yai eeriquéi. 4! Nua, asiali
Dios néeséerica, nuchuullapind nuasu angelnaiwa
nawacdiddandpind nuasu wenaiwicandi neewiise
macdita ichiwaidéeyéica wenaiwica namaniindpina
nabayawandwa, nia nacai imaniiyéica ibayawanawa
mamaalaacata. 42 Néese nuiasu dngelndiwa ylucapind
bdawéeyéi wenaiwica manuiri quichai iriculéwa.
Néré wendaiwica ndichdanipind, ya naamiapind
nayéiwa nauwichdacdi iyuwa. 43 Cawindcaali
imaniiy€ica cayabéeri caide iyiwa Dios ichuuliana,
nacanapindwa melumeluiri 1yd caide iydwa
eeri icamaldnd Waaniri Dios lyacale iricuwa.
Cauwiiye€icaalicué pia, péemiacué cayaba nutaacai”,
limaca wali yai Jesusca.

La pardbola del tesoro escondido

44 Jesus yéewdidacaté wia aniwa comparacion
iyda. Ya limaca wall: “Yai Dios icuandca yaasu
wenaiwicawa lyaca caide ilyuwa cawenliri wawasi,
aibandi wenaiwica ibeericaté cdli iriculé. Néese asiali
yaandacani, ya ibaliaca aniwani. Néese, caslimdiri
iyu, yaaca iwéndaca macaita yaasumiwa, ya iweniaca
iriwa yai cdli banacalé yaalupindca”, limaca yai
Jesusca.

La parabola de la perla de mucho valor

45 Jesus yéewdidaca wia aniwa comparacion
iyd. Ya limaca wall: “Yai Dios icuandca yaasu
wenaiwicawa lyaca caide iyuwa cacharrerosairi,
icutéerica  yaacawa pe